
 შენიშვნა 
31 დეკემბერი, 

2017 წ. 
31 დეკემბერი, 

2016 წ. 

აქტივები    

გრძელვადიანი აქტივები     

ძირითადი საშუალებები 6 8,034 ‒ 

არამატერიალური აქტივები 7 1,230 ‒ 

სულ გრძელვადიანი აქტივები   9,264 ‒ 

     

მოკლევადიანი აქტივები    

სასაქონლო-მატერიალური მარაგები 8 57,431 ‒ 
სავაჭრო და სხვა დებიტორული დავალიანება 9 2,049 ‒ 
წინასწარ გადახდილი გადასახადები მოგების გადასახადის 

გარდა  4,665 ‒ 
გადახდილი ავანსები  10 12,013 ‒ 
სხვა მიმდინარე აქტივები   1,010 ‒ 

ფულადი სახსრები და მათი ეკვივალენტები 22 7,213 1 

სულ მიმდინარე აქტივები   84,381 1 

სულ აქტივები  
93,645 1 

     

კაპიტალი 11   

საწესდებო კაპიტალი  11,904 1 

დაგროვილი დანაკლისი  (55,473) ‒ 

სულ კაპიტალი  (43,569) 1 

     

ვალდებულებები    

მოკლევადიანი ვალდებულებები    

მიღებული ავანსები 12 57,774 ‒ 
სხვა ფინანსური ვალდებულებები 22 25,922 ‒ 
სხვა არაფინანსური ვალდებულებები  1,049 ‒ 
სავაჭრო და სხვა კრედიტორული დავალიანება 13 23,623 ‒ 
ვალდებულებების და ხარჯების რეზერვი 21 28,714 ‒ 

მოგების გადასახადის მიმდინარე ვალდებულებები  132 ‒ 

სულ მიმდინარე ვალდებულებები  137,214 ‒ 

სულ ვალდებულებები  137,214 ‒ 

სულ ვალდებულებები და კაპიტალი  
93,645 1 

 
 

გამოსაცემად დამტკიცებულია და ხელმოწერილია ხელმძღვანელობის სახელით 2019 წლის 11 თებერვალს: 

ეფრემ ურუმაშვილი ალექსანდრე ლატარია  

 შენიშვნა 2017 2016 

შემოსავალი  14 217,253 ‒ 

გაყიდული საქონლის თვითღირებულება 15 (141,299) ‒ 

საერთო მოგება  75,954 ‒ 
     

საიჯარო ხარჯი 1 (25,881) ‒ 
დანახარჯების გადანაწილება 16 (18,871) ‒ 
ზოგადი და ადმინისტრაციული ხარჯები 17 (13,221) ‒ 
გადასახადები მოგების გადასახადის გარდა   (258) ‒ 
სხვა შემოსავალი 18 1,189 ‒ 

სხვა ხარჯები 19 (3,622) ‒ 

საოპერაციო საქმიანობიდან მიღებული მოგება   15,290 ‒ 
     

ნაკისრ ვალდებულებებზე გაწეული ხარჯი 1 (69,040) ‒ 
ფინანსური საქმიანობიდან მიღებული შემოსავალი  33 ‒ 
საკურსო სხვაობიდან მიღებული წმინდა ზარალი 20 (1,621) ‒ 

ცვეთა და ამორტიზაცია  (135) ‒ 

ზარალი მოგების გადასახადის გამოქვითვამდე  (55,473) ‒ 
     

მოგების გადასახადის ხარჯი  – ‒ 

წლის ზარალი  (55,473) ‒ 

წლის მთლიანი სრული ზარალი  
(55,473) ‒ 

 

* აქ წარმოდგენილი თანხები 2016 წლის 1 სექტემბრიდან, კომპანიის დაფუძნების თარიღიდან, 2016 წლის 31 დეკემბრამდე 
პერიოდის საქმიანობის შედეგებია.

სააქციო 
კაპიტალი  

დაგროვილი 
დანაკლისი სულ 

ნაშთი 2016 წლის 13 სექტემბრისა და 31 დეკემბრის 

მდგომარეობით 1 ‒ 1 

საწესდებო კაპიტალის გაზრდა (მე-11 შენიშვნა) 11,903 ‒ 11,903 

წლის ზარალი ‒ (55,473) (55,473) 

წლის მთლიანი სრული ზარალი ‒ (55,473) (55,473) 

ნაშთი 2017 წლის 31 დეკემბრის მდგომარეობით 11,904 (55,473) (43,569) 

 2017 2016* 

საოპერაციო საქმიანობიდან მიღებული ფულადი ნაკადები   

საექსპორტო ბაზარზე გაყიდვებიდან მიღებული ფულადი ნაკადები 256,714 ‒ 
ადგილობრივ ბაზარზე გაყიდვებიდან მიღებული ფულადი ნაკადები  41,878 ‒ 
დღგ-ის ანაზღაურება 18,000 ‒ 

მიღებული პროცენტი 33 ‒ 

სულ საოპერაციო საქმიანობიდან მიღებული ფულადი ნაკადები 316,625 ‒ 

    

საოპერაციო საქმიანობაში გამოყენებული ფულადი ნაკადები    

ბუნებრივი აირი (120,565) ‒ 
ელექტროენერგია (33,309) ‒ 
სხვა ნედლეული (22,657) ‒ 
კომუნალური მომსახურება (976) ‒ 
რემონტი და ტექნიკური მომსახურება (2,155) ‒ 
საიჯარო გადასახდელები (41,184) ‒ 
ხელფასები (20,201) ‒ 
ადმინისტრაციული ხარჯი  (4,099) ‒ 
საპორტო ხარჯები (6,918) ‒ 
სარკინიგზო ხარჯები (14,665) ‒ 
შესაფუთი მასალები (6,337) ‒ 
ნაკისრი ვალდებულებების შესასრულებლად გადახდილი თანხები (24,321) ‒ 

სხვა  (1,466) ‒ 

სულ საოპერაციო საქმიანობაში გამოყენებული ფულადი ნაკადები  (298,853) ‒ 

    

საინვესტიციო საქმიანობიდან მიღებული ფულადი ნაკადები   

ძირითადი საშუალებების შეძენა  (8,006) ‒ 

არამატერიალური აქტივების შეძენა (1,331) ‒ 

სულ საინვესტიციო საქმიანობაში გამოყენებული ფულადი ნაკადები (9,337) ‒ 

    

ფინანსური საქმიანობიდან მიღებული ფულადი ნაკადები   

საწესდებო კაპიტალის გაზრდა ‒ 1 

სულ ფინანსური საქმიანობიდან მიღებული ფულადი ნაკადები ‒ 1 

    

სავალუტო კურსის ცვლილების გავლენა ფულად სახსრებსა და მათ 

ეკვივალენტებზე (1,223) ‒ 

ფულადი სახსრების და მათი ეკვივალენტების წმინდა ზრდა 7,212 1 

    

ფულადი სახსრები და მათი ეკვივალენტები წლის დასაწყისში 1 ‒ 

ფულადი სახსრები და მათი ეკვივალენტები წლის ბოლოს 7,213 1 

* აქ წარმოდგენილი თანხები 2016 წლის 1 სექტემბრიდან, კომპანიის დაფუძნების თარიღიდან, 2016 წლის 31 დეკემბრამდე 
პერიოდის საქმიანობის შედეგებია.

5 

1. ინფორმაცია კომპანიის შესახებ 
 

სს „რუსთავის აზოტი“ 2016 წლის 13 სექტემბერს დაფუძნდა საქართველოში, როგორც სააქციო საზოგადოება 

(შემდგომში „კომპანია“).  

 

კომპანიის ძირითადი საქმიანობა აზოტის სასუქების და ოქროს გამოტუტვის პროდუქტების წარმოებაა. კომპანიის 

ძირითადი პროდუქტებია სოდიუმის ციანიდი და ამონიუმის ნიტრატი, რომლებსაც ორმაგი დანიშნულება აქვს და 

გამოიყენება სოფლის მეურნეობასა და სამთო მრეწველობაში. კომპანიის მთავარი საექსპლუატაციო აქტივია 

რუსთავის აზოტის ქარხანა, რომელიც საქართველოს ქალაქ რუსთავში მდებარეობს.  

 

კომპანიის იურიდიული მისამართია: საქართველო, ქ. რუსთავი, მშვიდობის ქუჩა №2.  

 

2017 წლის 31 დეკემბრის მდგომარეობით, კომპანიის აქციების 100%-ს ფლობს სს „EU Investments“ (შემდგომში 

„მშობელი კომპანია“), რომლის საბოლოო ბენეფიციალური მფლობელი არის ბატონი ეფრემ ურუმაშვილი.  

 

2016 წლის 31 დეკემბრის მდგომარეობით, კომპანიის ერთპიროვნული მფლობელი იყო ეკატერინე გაგუა. 

 

კომპანიის დაფუძნება  
 

2016 წლის 1 სექტემბერს მშობელმა კომპანიამ საჯარო აუქციონზე შეისყიდა შპს „რუსთავის აზოტის“ არსებითად 

ყველა მატერიალური აქტივი (სასაქონლო-მატერიალური მარაგები და ძირითადი საშუალებები - რუსთავის აზოტის 

ქარხნის აქტივები). მთლიანმა ღირებულებამ (დღგ-ის ჩათვლით) 235,079 ლარი შეადგინა. აქტივების შესყიდვა 

დაფინანსდა ქართული ფინანსური დაწესებულებისგან აღებული სესხით.  

 

2017 წლის 6 იანვარს რუსთავის აზოტის ქარხნის აქტივები იჯარით გადაეცა სს „რუსთავის აზოტს“ მისი მშობელი 

კომპანიის მიერ მოკლევადიანი საიჯარო ხელშეკრულების საფუძველზე, და ამ თარიღიდან კომპანიამ დაიწყო 

რუსთავის აზოტის ქარხნის ექსპლუატაცია. ძირითადი საშუალებების იჯარასთან დაკავშირებული ხარჯები 

ასახულია მოგება-ზარალის და სხვა სრული შემოსავლის ანგარიშგების საიჯარო ხარჯების სტრიქონის მუხლში.  

 

მიუხედავად იმისა, რომ არ არის შპს „რუსთავის აზოტის“ სამართალმემკვიდრე და არც სამართლებრივი კავშირი აქვს 

მასთან ან მის ყოფილ მფლობელებთან, 2017 წელს კომპანიის საბოლოო მფლობელებმა და ხელმძღვანელობამ 

თანხმობა განაცხადეს შპს „რუსთავის აზოტის“ და მისი ყოფილი მფლობელების გარკვეული ვალდებულებების 

აღებაზე შპს „რუსთავის აზოტის“ გაზის, ელექტროენერგიის და სხვა კომუნალური მომსახურის მომწოდებლების 

მიმართ. ამ ვალდებულებებმა 40,230 ლარი შეადგინა. 2017 წლის განმავლობაში კომპანიამ ეს ნაკისრი 

ვალდებულებები დაფარა 24,321 ლარის ფულადი სახსრებით და 5,319 ლარის ღირებულების პროდუქტებით. ამის 

შედეგად, 2017 წლის 31 დეკემბრის მდგომარეობით დარჩენილმა დავალიანებამ 10,590 ლარი შეადგინა.  

 

კომპანიამ ასევე წარმოადგინა ფინანსური გარანტიები სს „საქართველოს ბანკის“ (შემდგომში „საქართველოს ბანკი“ ან 

„კრედიტორი ბანკი“) მიმართ შპს „რუსთავის აზოტის“ ყოფილი მფლობელების გარკვეული სესხებისთვის.  

 

ამ ფინანსური გარანტიის ხელშეკრულების სამართლიანი ღირებულება დაფუძნების თარიღის, 2017 წლის  

30 იანვრის, მდგომარეობით, 28,714 ლარს გაუტოლდა. 2017 წლის განმავლობაში გარანტიის სამართლიანი 

ღირებულება მნიშვნელოვნად არ შეცვლილა. 

 

კომპანიის ხელმძღვანელობამ და მფლობელებმა ეს ვალდებულებები იკისრეს, რადგან წინააღმდეგ შემთხვევაში 

რუსთავის აზოტის ქარხნის ფუნქციონირებას სერიოზული სირთულეები შეექმნებოდა. ამ სირთულეების 

სოციალურ-ეკონომიკური დანახარჯები საგრძნობლად გადაწონიდა ნაკისრი ვალდებულებების ღირებულებას.  

 

შესაბამისი ცვლილებები აღირიცხა მოგება-ზარალის და სხვა სრული შემოსავლის ანგარიშგებაში ნაკისრ 

ვალდებულებებზე გაწეული ხარჯების მუხლში. 

 

  



სს „რუსთავის აზოტი“ 2017 წლის ფინანსური ანგარიშგების განმარტებითი შენიშვნები  

(რიცხვები ათას ლარშია მოცემული) 

2. ფუნქციონირებადი საწარმო  
 

2017 წლის 31 დეკემბრის მდგომარეობით, კომპანიის მიმდინარე ვალდებულებები მის მიმდინარე აქტივებს 52,833 

ლარით აღემატებოდა, ხოლო კომპანიის წმინდა ზარალი ამავე თარიღით დასრულებული წლისთვის 55,473 ლარს 

შეადგენდა.  

 

როგორც ზემოთ, 1-ელ შენიშვნაში აღინიშნა, მშობელმა კომპანიამ მოიპოვა კონტროლი შპს „რუსთავის აზოტის“ 

აქტივებზე ამ აქტივების ყოფილი მფლობელების კრედიტორი ბანკის მიერ გამართული ღია აუქციონის შედეგად. 

აუქციონი გაიმართა ყოფილი მფლობელების მხრიდან საქართველოს ბანკის მიმართ თავიანთი ვალდებულებების 

მრავალგზის შეუსრულებლობის გამო. შპს „რუსთავის აზოტის“ აქტივების შესყიდვის შემდეგ კომპანიის 

ხელმძღვანელობამ და მფლობელმა რამდენიმე მნიშვნელოვანი ნაბიჯი გადადგეს, რათა გაეუმჯობესებინათ აქტივის 

ექსპლუატაცია, აღმოეფხვრათ ნაკლოვანებები და მასთან დაკავშირებული დანახარჯები, გაეუმჯობესებინათ 

კორპორატიული მართვა და მიეღოთ სხვა ზომები წარსულში ქარხნის ფუნქციონირებასთან დაკავშირებული 

ფინანსური სირთულეების დასაძლევად. ამავდროულად, კომპანიის უწყვეტი საქმიანობის უზრუნველსაყოფად, 

როგორც 1-ელ შენიშვნაში აღინიშნა, კომპანიის ხელმძღვანელობა და მფლობელი დათანხმდნენ, რომ ეკისრათ შპს 

„რუსთავის აზოტის“ ყოფილი მფლობელების გარკვეული ვალდებულებები, რომლებსაც არსებითი უარყოფითი 

გავლენა ჰქონდა კომპანიის 2017 წლის მომგებიანობასა და ფულად ნაკადებზე.  

 

ხელმძღვანელობის მიერ ფუნქციონირებადი საწარმოს დაშვების მიზანშეწონილობის შეფასება ეყრდნობა შემდეგ 

ფაქტებს, ხელმძღვანელობის გეგმებსა და ვარაუდებს: 

► მიმდინარე ვალდებულებები 2017 წლის 31 დეკემბრისთვის მოიცავს 28,714 ლარის ანარიცხებს  

შპს „რუსთავის აზოტის“ ყოფილი მფლობელების სასარგებლოდ გაცემული გარანტიისთვის (21-ე შენიშვნა).  

2018 წელს კომპანიამ ამ გარანტიის ფარგლებში საქართველოს ბანკს გადაუხადა ამ უკანასკნელის მიერ 

მოთხოვნილი 1,232 ლარი. კომპანიამ საქართველოს ბანკისგან მიიღო წერილი, რომელშიც ნათქვამია, რომ იმ 

შემთხვევაში, თუ საქართველოს ბანკო ამ გარანტიით გათვალისწინებული დანარჩენი თანხების ამოღებას 

დააპირებს, იგი ამ თანხების დაფარვას 6-წლიან პერიოდზე გადაანაწილებს. ვინაიდან წერილი არ არის 

იურიდიული ძალის მქონე დოკუმენტი, კომპანია აგრძელებს გარანტიის აღრიცხვას მიმდინარე 

ვალდებულებად; თუმცა, ხელმძღვანელობა დარწმუნებულია, რომ ფაქტობრივი გადახდები გადავადდება  

6-თვიანი პერიოდის განმავლობაში.  

► მიმდინარე ვალდებულებებში 2017 წლის 31 დეკემბრის მდგომარეობით შედის მომხმარებლისგან მიღებული 

25,922 ლარის საგარანტიო დეპოზიტი. დეპოზიტს მომხმარებელი ათავსებს 5-წლიანი კონტრაქტის 

ფარგლებში მიწოდების ვალდებულების შესრულების გარანტირებისთვის. მოსალოდნელია, რომ საგარანტიო 

დეპოზიტის რეალიზება არ მოხდება ხელშეკრულების 5-წლიანი ვადის გასვლამდე. თუმცა, შესაბამისი 

ვალდებულება კლასიფიცირებულია მიმდინარედ, რადგან კომპანიამ ის კლიენტისგან შეტყობინების 

მიღებიდან ექვს თვეში უნდა დაფაროს ფულადი სახსრებით ან საქონლის მიწოდებით, თუ მიწოდების 

ხელშეკრულება ნაადრევად შეწყდება.  

►  2019 წლის 11 თებერვლის მდგომარეობით, კომპანიას სრულად აქვს დაფარული ნაკისრი ვალდებულებები. 

► კომპანიის მიერ დაქირავებული დამოუკიდებელი ექსპერტების შეფასებით, ქარხნის მიერ წარმოებული 

საქონლის ფასთან და ამ საქონელზე მოთხოვნასთან დაკავშირებული პროგნოზები მომდევნო წლებისთვის 

დადებითია. ფაქტობრივად, კომპანიამ შესძლო თავისი პროდუქტების გასაყიდი ფასის შენარჩუნება  

2018 წლის განმავლობაში, 2017 წლის საშუალო ფასებთან შედარებით. ხელმძღვანელობის მოლოდინით, 

ფასებთან დაკავშირებული დადებითი ტენდენცია 2019 წელსაც გაგრძელდება.  

 

ხელმძღვანელობის აზრით ზემოაღნიშნული ინიციატივების ერთობლიობა კომპანიას უზრუნველყოფს საკმარისი 

ლიკვიდურობით, რომ საქმიანობა 2018 წლის შემდეგაც გააგრძელოს. 

 

ყველა ეს განცხადება ეყრდნობა არსებულ მოლოდინებსა და პროგნოზებს. ხელმძღვანელობის კონტროლს არ 

ექვემდებარება ბევრი რისკი და გაურკვევლობა, რის გამოც შედეგები შეიძლება განსხვავდებოდეს ანგარიშგების 

თარიღით გაკეთებული განცხადებებისგან. დღეისათვის ყველა ოპერაცია ეყრდნობა იმ დაშვებას, რომ საქმიანობა 

გაგრძელდება. ფინანსური ანგარიშგება მომზადებულია იმ დაშვების საფუძველზე, რომ კომპანია მომავალშიც 

დარჩება ფუნქციონირებად საწარმოდ და მოახდენს თავისი აქტივების რეალიზაციასა და ვალდებულებების 

დაფარვას ჩვეულებრივი საქმიანობის პირობებში. 

3. მომზადების საფუძველი  
 

2017 წლის 31 დეკემბრით დასრულებული წლის წინამდებარე ფინანსური ანგარიშგება პირველი ანგარიშგებაა, 

რომელიც კომპანიამ ფინანსური ანგარიშგების საერთაშორისო სტანდარტების („ფასს“) მიხედვით მოამზადა. 

არცერთი წინა ფინანსური ანგარიშგება არ მომზადებულა ადგილობრივი ბუღალტრული აღრიცხვის საყოველთაოდ 

მიღებული პრინციპების („ადგილობრივი GAAP“) მიხედვით.  

 

ეს ფინანსური ანგარიშგება მომზადებულია 2017 წლის 31 დეკემბრისთვის მოქმედი ფასს-ის შესაბამისად.  

 

2017 წლის 31 დეკემბრით დასრულებული წლის ფინანსური ანგარიშგება მომზადებულია 2016 წლის  

13 სექტემბრიდან დაფუძნების თარიღამდე, 2016 წლის 31 დეკემბრამდე, არაშედარებადი პერიოდის მონაცემებთან 

ერთად. 

 

ეს ფინანსური ანგარიშგება მომზადებულია პირვანდელი ღირებულების მეთოდით.  

 

წინამდებარე ფინანსური ანგარიშგება წარმოდგენილია ათას ლარში („ლარი“) თუკი სხვაგვარად არ იქნა 

მითითებული.  

 

 

4. სააღრიცხვო პოლიტიკის ძირითადი პრინციპები  
 

ფინანსური აქტივები 
 

კომპანიის ყველა ფინანსური აქტივი, მათ შორის სავაჭრო და სხვა დებიტორული დავალიანება და ფულადი 

სახსრები და მათი ეკვივალენტები, მიეკუთვნება სესხებისა და მისაღები ანგარიშების შეფასების კატეგორიას.  

 

სესხები და მისაღები ანგარიშები არის არაკოტირებული, არაწარმოებული ფინანსური აქტივები, ფიქსირებული ან 

განსაზღვრული გადახდებით, გარდა იმ სესხებისა და მისაღები ანგარიშებისა, რომელთა გაყიდვასაც კომპანია 

უახლოეს მომავალში აპირებს. ისინი ასახულია მიმდინარე აქტივებში საანგარიშგებო პერიოდის ბოლოსთვის.  

 

სესხები და მისაღები ანგარიშები თავდაპირველად აღიარებულია სამართლიანი ღირებულებით, რასაც ემატება 

გარიგების დანახარჯები და შემდეგ ეფექტური საპროცენტო განაკვეთის მეთოდით აღირიცხება ამორტიზებული 

ღირებულებით. ეს გაანგარიშება მოიცავს ხელშეკრულების მხარეებს შორის გადახდილ თუ მიღებულ ყველა 

საკომისიოს, რომელიც წარმოადგენს ეფექტური საპროცენტო განაკვეთის, გარიგების დანახარჯებისა და სხვა 

პრემიებისა თუ დისკონტების განუყოფელ ნაწილს. ნამეტი შემოსავლის და ზარალის აღიარება მოგებაში ან ზარალში 

ხდება სესხების და მისაღები ანგარიშების აღიარების შეწყვეტის ან გაუფასურების შემთხვევაში, ასევე ამორტიზაციის 

პროცესში.  

 

სესხებისა და მისაღები ანგარიშების გაუფასურება 
 

კომპანია თითოეული საანგარიშგებო თარიღისათვის აფასებს, არსებობს თუ არა ფინანსური აქტივის ან ფინანსური 

აქტივების ჯგუფის გაუფასურების რამე ობიექტური მტკიცებულება.  

 

გაუფასურება გვაქვს მაშინ, როდესაც აქტივის თავდაპირველი აღიარების შემდეგ მომხდარი ერთი ან მეტი მოვლენა 

(„ზარალის დადგომის შემთხვევა“) გავლენას ახდენს ფინანსური აქტივიდან ან ფინანსური აქტივების ჯგუფიდან 

მისაღები ფულადი სახსრების მომავალში მოსალოდნელ ნაკადებზე, რომელთა სარწმუნოდ განსაზღვრაც 

შესაძლებელია. გაუფასურების არსებობის ობიექტური ნიშანი შეიძლება იყოს ის ფაქტი, რომ კლიენტი ან 

კლიენტების ჯგუფი განიცდის მნიშვნელოვან ფინანსურ სირთულეებს, არღვევს სესხზე შენატანების დროულად 

გადახდის ვალდებულებას, არსებობს გაკოტრების ან სხვა სახის ფინანსური რეორგანიზაციის მაღალი ალბათობა და 

ხელთ არსებული მონაცემები მიუთითებს ფულადი სახსრების მოსალოდნელი მომავალი ნაკადების შემცირებაზე, 

მაგალითად, როგორიცაა ცვლილებები ვადაგადაცილებული გადახდების დონეში ან ეკონომიკურ პირობებში, 

რომლებსაც უკავშირდება ვალდებულებების შეუსრულებლობა. 
  



სს „რუსთავის აზოტი“ 2017 წლის ფინანსური ანგარიშგების განმარტებითი შენიშვნები  

(რიცხვები ათას ლარშია მოცემული) 
 

8 

4. სააღრიცხვო პოლიტიკის ძირითადი პრინციპები (გაგრძელება) 
 

ფინანსური აქტივები (გაგრძელება) 
 

ფინანსური ინსტრუმენტების აღიარების შეწყვეტა  
 

ფინანსური აქტივები 
 

ფინანსური აქტივის (ან, სადაც მისაღებია, ფინანსური აქტივის ნაწილის ან ანალოგიური ფინანსური აქტივის 

ჯგუფის ნაწილის) ჩამოწერა ხდება თუ: 

► ამოიწურა აქტივიდან ფულადი სახსრების მიღების ვადა, ან 

► კომპანიამ გადასცა აქტივიდან ფულადი ნაკადების მიღების უფლება, ან დაიტოვა ამგვარი უფლება, მაგრამ 

აიღო თანხების სრულად და მნიშვნელოვანი დაგვიანების გარეშე მესამე მხარეებისთვის გადახდის 

ვალდებულება „გადაცემის“ ხელშეკრულების თანახმად; და 

► კომპანიამ (ა) გადასცა აქტივთან დაკავშირებული ყველა რისკი და სარგებელი; (ბ) არც გადასცა და არც 

დაიტოვა აქტივთან დაკავშირებული ყველა რისკი და სარგებელი, მაგრამ გადასცა აქტივზე კონტროლი. 

 

იმ შემთხვევაში, თუ კომპანიამ გადასცა აქტივიდან ფულადი ნაკადების მიღების უფლება და არ გადაუცია ძირითადი 

რისკები და სარგებელი ან კონტროლი აქტივზე, კომპანიის მიერ აქტივის აღიარება ხდება უწყვეტი გამოყენების 

პირობით. უწყვეტი გამოყენება, რომელსაც აქვს გადაცემულ აქტივზე ერთგვარი გარანტიის ფორმა, ფასდება აქტივის 

თავდაპირველ საბალანსო ღირებულებასა და იმ მაქსიმალური თანხას შორის, რომლის გადახდაც შესაძლოა 

კომპანიას დასჭირდეს, უმცირესით. 

 

ფინანსური ვალდებულებები 
 

კომპანიის ყველა ფინანსური ვალდებულება, მათ შორის სავაჭრო და სხვა კრედიტორული დავალიანება და სხვა 

ფინანსური ვალდებულებები, აღირიცხება ამორტიზებული ღირებულებით. 

 

სავაჭრო და სხვა კრედიტორულ დავალიანებაში შედის ნაკისრი ვალდებულებებიც (მე-13 შენიშვნა).  

 

ფინანსური ვალდებულებების აღიარება წყდება მაშინ, როდესაც ისინი იფარება, ბათილდება ან ამოიწურება. 

 

როდესაც არსებულ ფინანსურ ვალდებულებას ჩაანაცვლებს მეორე ფინანსური ვალდებულება იმავე კრედიტორის 

მიმართ მნიშვნელოვნად შეცვლილი პირობებით, ან თუ მიმდინარე ვალდებულების პირობები მნიშვნელოვნად 

იცვლება, ამგვარი ჩანაცვლება ან ცვლილება აღირიცხება, როგორც თავდაპირველი ვალდებულების აღიარების 

გაუქმება და ახალი ვალდებულების აღიარება, ხოლო შესაბამისი საბალანსო ღირებულების სხვაობა აისახება 

მოგებაში ან ზარალში.  

 

ურთიერთგაქვითვა 
 

ფინანსური აქტივები და ვალდებულებები ერთმანეთთან გაიქვითება და წმინდა თანხა აისახება ფინანსური 

მდგომარეობის ანგარიშგებაში მხოლოდ იმ შემთხვევაში, თუ არსებობს აღიარებული თანხების ურთიერთგაქვითვის 

იურიდიული უფლება და სურვილი, რომ მოხდეს ან შემხვედრი მოთხოვნების ურთიერთგაქვითვა, ან 

ერთდროულად აქტივის რეალიზაცია და ვალდებულების დაფარვა. 

 

ძირითადი საშუალებები 
 

კომპანიის ძირითადი საშუალებები აღირიცხება პირვანდელი ღირებულებით, რასაც აკლდება დაგროვილი ცვეთა და 

აღიარებული გაუფასურების ზარალი, ასეთის არსებობის შემთხვევაში. ძირითადი საშუალებების თავდაპირველი 

ღირებულება წარმოადგენს შესყიდვის ფასს, რომელიც მოიცავს შესყიდვის გადასახადს, რომელიც დაბრუნებას არ 

ექვემდებარება და აქტივის ექსპლუატაციისთვის ვარგის მდგომარეობამდე მიყვანასთან დაკავშირებულ პირდაპირ 

დანახარჯებს. ამ დანახარჯებში ასევე შედის ძირითადი საშუალების ნაწილის ჩანაცვლების ღირებულება, თუ 

აღიარების კრიტერიუმები დაკმაყოფილებულია.  

4. სააღრიცხვო პოლიტიკის ძირითადი პრინციპები (გაგრძელება) 
 

ძირითადი საშუალებები (გაგრძელება) 
 

უმნიშვნელო შეკეთების და ტექნიკური მომსახურების ხარჯები გაწევისთანავე აისახება მოგება-ზარალის და სხვა 

სრული შემოსავლის ანგარიშგებაში. ძირითადი საშუალებების მნიშვნელოვანი ნაწილების ან კომპონენტების 

შეცვლის ხარჯები კაპიტალიზდება და შეცვლილი ნაწილები ჩამოიწერება. 
 

აქტივის ცვეთა აითვლება იმ თარიღიდან, როდესაც აქტივი ექსპლუატაციისთვის მზად არის და ხელმისაწვდომია. 

ცვეთა გამოითვლება აქტივების სასარგებლო გამოყენების სავარაუდო ვადებზე დარიცხვის წრფივი მეთოდით:  
 

 

სასარგებლო 
გამოყენების ვადა  

წლებში 

მანქანა-დანადგარები და აღჭურვილობა 7-17 

ტრანსპორტი 10 

ავეჯი და მოწყობილობები 5-7 

საიჯარო ქონების გაუმჯობესება 7-20 
 

ამასთან, კომპანიის საწარმოო ერთეულებს სჭირდებათ კატალიზატორები, რომლებიც ეხმარება მათ ქიმიური 

ნაერთების სინთეზში, უკეთესი წმენდის მიზნით. კატალიზატორის მოწყობილობები მდიდრდება ქარხნის გეგმიური 

ყოველწლიური სარემონტო სამუშაოების პარალელურად. კომპანია კატალიზატორის დანახარჯებს აღრიცხავს 

ძირითად საშუალებებად და ამოწურვის ხარჯს წინასწარ აფასებს ფაქტობრივი ამოწურვის ისტორიულ და 

სტატისტიკურ მონაცემებზე დაყრდნობით. 
 

თავდაპირველად აღიარებული ამა თუ იმ ძირითადი საშუალებისა და მისი ნებისმიერი მნიშვნელოვანი ნაწილის 

აღიარება წყდება მისი გასხვისების დროს ან მაშინ, როდესაც მისი ექსპლუატაციიდან სამომავლო ეკონომიკური 

სარგებლის მიღება აღარაა მოსალოდნელი. აქტივის აღიარების შეწყვეტის შედეგად მიღებული ნებისმიერი ნამეტი 

შემოსავალი ან მოგება (რომელიც გამოითვლება, როგორც გასხვისებიდან მიღებულ წმინდა შემოსავალსა და აქტივის 

საბალანსო ღირებულებას შორის სხვაობა) აისახება მოგება-ზარალის და სხვა სრული შემოსავლის ანგარიშგებაში, 

იმავე წელში, რომელშიც ხდება აქტივის აღიარების შეწყვეტა.  
 

ძირითადი საშუალებების ნარჩენი ღირებულება, სასარგებლო გამოყენების ვადა და ცვეთის დარიცხვის მეთოდები 

გადაისინჯება ყოველწლიურად და, საჭიროების შემთხვევაში, კორექტირდება შესაბამისად.  
 

პირობითი ვალდებულებები 
 

პირობითი ვალდებულებები არ არის აღიარებული ფინანსური მდგომარეობის ანგარიშგებაში, თუმცა 

წარმოდგენილია გარდა იმ შემთხვევებისა, როდესაც ანგარიშსწორების მიზნით ფულადი ნაკადის გადინების 

ალბათობა დაბალია. პირობითი აქტივი არ არის აღიარებული ფინანსური მდგომარეობის ანგარიშგებაში, თუმცა 

წარმოდგენილია მაშინ, როდესაც ეკონომიკური სარგებლის მიღებაა მოსალოდნელი.  
 

საოპერაციო იჯარა 
 

თუ კომპანია მოიჯარედ გამოდის ისეთი ტიპის იჯარაში, რომლითაც მეიჯარე საკუთრებასთან დაკავშირებულ 

ყველა არსებით რისკსა და სარგებელს არ გადასცემს კომპანიას, მთლიანი საიჯარო გადასახადი წრფივი მეთოდით 

დაირიცხება იჯარის მთელ ვადაზე მოცემული წლის მოგებაში ან ზარალში. იჯარის ვადა ნიშნავს პერიოდს, 

რომელიც არ შეიძლება შეწყდეს და რომლის განმავლობაშიც მოიჯარეს გაფორმებული აქვს ხელშეკრულება აქტივის 

იჯარაზე, ნებისმიერი მომდევნო ვადებით, რომლებითაც მოიჯარეს შეუძლია აქტივის იჯარის გაგრძელება შემდგომი 

ანგარიშსწორებით ან მის გარეშე, თუ იჯარის დასაწყისშივე არის გონივრული მოლოდინი, რომ მოიჯარე ამ 

შესაძლებლობას გამოიყენებს. 
 

არამატერიალური აქტივები 
 

კომპანიის მფლობელობაში არსებული არამატერიალური აქტივების სასარგებლო გამოყენების ვადა სასრულია და 

ისინი აღრიცხულია დაგროვილი ამორტიზაციით შემცირებული თვითღირებულებით. არამატერიალურ აქტივებში 

შედის შეძენილი სავაჭრო ნიშნები და პროგრამული უზრუნველყოფის ლიცენზიები. მათი ამორტიზაცია 

ხორციელდება ამორტიზაციის წრფივი დარიცხვის მეთოდით მათ მოსალოდნელ სასარგებლო გამოყენების ვადაზე 

(1-10 წელი), დაწყებული იმ თარიღიდან, როდესაც აქტივი ხელმისაწვდომი გახდა მოხმარებისთვის.  

გაუფასურების შემთხვევაში არამატერიალური აქტივების საბალანსო ღირებულება შემცირდება მათი გამოყენების 

ღირებულებასა და გაყიდვის დანახარჯებით შემცირებულ სამართლიან ღირებულებას შორის უფრო მაღალ 

ღირებულებამდე. 

4. სააღრიცხვო პოლიტიკის ძირითადი პრინციპები (გაგრძელება) 
 

გადასახადები 
 

საწარმოების მიერ მიღებული წლიური მოგება, გარდა ბანკებისა, სადაზღვევო კომპანიებისა და მიკროსაფინანსო 

ორგანიზაციებისა, 2017 წლის 1 იანვრიდან არ იბეგრება საქართველოში. მოგების გადასახადით დაიბეგრება იმ 

მფლობელებზე განაწილებული მოგება, რომლებიც არიან ფიზიკური პირები ან არარეზიდენტები საქართველოში, 

რომელიც დაანგარიშდება განაწილებული წმინდა თანხიდან 15/85 განაკვეთის გამოყენებით. დივიდენდების 

გადახდით წარმოქმნილი მოგების გადასახადი აღირიცხება, როგორც ვალდებულება და ხარჯი იმ პერიოდში, 

რომელშიც დივიდენდები გამოცხადდა, მიუხედავად იმისა, თუ ფაქტობრივად რომელი თარიღით ან რომელ 

პერიოდში მოხდა დივიდენდების გადახდა. გარკვეულ შემთხვევებში დასაშვებია დარიცხული საგადასახადო 

დავალიანებიდან გამოქვითვები, რომლებიც აღირიცხება, როგორც შესაბამის განაწილებასთან დაკავშირებული 

მოგების გადასახადის ხარჯის შემცირება. საქართველოს საგადასახადო სისტემის თავისებურებიდან გამომდინარე, 

საქართველოში რეგისტრირებულ საწარმოებს არ წარმოეშობათ გადავადებული საგადასახადო აქტივები და 

ვალდებულებები.  
 

2016 წლის 31 დეკემბრის მდგომარეობით, ფინანსურ ანგარიშგებაში მოგებიდან გადასახადები წარმოდგენილია 

საანგარიშგებო პერიოდის ბოლოსთვის საქართველოს ძალაში შესული ან არსებითად ძალაში შესული 

კანონმდებლობის შესაბამისად.  
 

2016 წლისთვის მიმდინარე გადასახადი იყო ის თანხა, რომელიც საგადასახადო ორგანოებს უნდა გადაეხადოს ან 

მათგან დაბრუნებული იქნას დასაბეგრ მოგებასა თუ ზარალთან მიმართებით მიმდინარე და წინა პერიოდებისათვის. 

დასაბეგრი მოგება ან ზარალი ეყრდნობა ამ დაშვებებს, თუ ფინანსური ანგარიშგება შესაბამისი საგადასახადო 

დეკლარაციების წარდგენამდეა დამტკიცებული. გადასახადები, მოგების გადასახადის გარდა, აისახა საოპერაციო 

ხარჯებში.  
 

სასაქონლო-მატერიალური მარაგები 
 

სასაქონლო-მატერიალური მარაგები აღირიცხება თვითღირებულებასა და წმინდა სარეალიზაციო ღირებულებას 

შორის უმცირესით. ღირებულება მოიცავს უშუალოდ მასალებისა და, შესაბამის შემთხვევებში, შრომის პირდაპირ 

დანახარჯებს და იმ ზედნადებ ხარჯებს, რომლებიც გაწეული იქნა მარაგების მათ ამჟამინდელ მდებარეობასა და 

მდგომარეობამდე მისაყვანად. მარაგების ღირებულება გამოითვლება საშუალო შეწონილი ღირებულების მეთოდით. 

წმინდა სარეალიზაციო ღირებულება არის სავარაუდო გასაყიდი ფასი ჩვეულებრივი საქმიანობის პირობებში, 

რომელსაც აკლდება დასრულების და რეალიზაციის ხარჯი. წარმოებული სასაქონლო-მატერიალური მარაგებისა და 

დაუმთავრებელი წარმოების შემთხვევაში, თვითღირებულება მოიცავს ჩვეულებრივი საოპერაციო სიმძლავრის 

პირობებში ზედნადები ხარჯის შესაბამის ნაწილს.  
 

გადახდილი ავანსები  
 

გადახდილი ავანსები აღირიცხება გაუფასურების რეზერვით შემცირებული თვითღირებულებით. თუ არსებობს 

მინიშნება, რომ გადახდილ ავანსებთან დაკავშირებული აქტივები, საქონელი ან მომსახურება არ იქნება მიღებული, 

გადახდილი ავანსების საბალანსო ღირებულება ჩამოიწერება და შესაბამისი გაუფასურების ზარალი გატარდება 

წლის მოგებაში ან ზარალში. 
 

ფულადი სახსრები და მათი ეკვივალენტები 
 

ფულად სახსრებსა და მათ ეკვივალენტებში შედის ნაღდი ფულის ნაშთი ბანკში, რომელიც მოიცავს მოთხოვნამდე 

საბანკო ანაბრებს, რომელთა თავდაპირველი ვადა შეადგენს სამ თვეს ან ნაკლებს და რომლებიც ექვემდებარება 

ღირებულების ცვლილებასთან დაკავშირებულ უმნიშვნელო რისკს. ნაღდი ფულის ნაშთი ბანკში აღირიცხება 

ამორტიზებული ღირებულებით მოქმედი ეფექტური საპროცენტო განაკვეთის მეთოდის გამოყენებით. 
 

დამატებული ღირებულების გადასახადი 
 

დამატებული ღირებულების გადასახადის ვალდებულება წარმოიშობა საქონლის მიწოდებისას ან მომსახურების 

გაწევის მომენტში. დღგ-ის ჩასათვლელი თანხის აღიარება ხდება მომწოდებლისგან საგადასახადო ანგარიშფაქტურის 

მიღების მომენტში, მაგრამ მისი მიღება ხდება ბრუნვაზე გადახდილი დღგ-ის თანხიდან მხოლოდ ამ 

ანგარიშფაქტურის გადახდისას. საგადასახადო კანონმდებლობით ნებადართულია დღგ-ის გადახდა ნეტო–

საფუძველზე. შესაბამისად, ყიდვა–გაყიდვებთან დაკავშირებული დღგ, რომლის გადახდაც ხორციელდება 

საანგარიშო პერიოდის დასრულებისას, აისახება ფინანსური მდგომარეობის ანგარიშგებაში ნეტო–საფუძველზე. 

როდესაც იქმნება დებიტორული დავალიანების გაუფასურების რეზერვი, გაუფასურების ზარალი აღირიცხება 

დებიტორის საერთო თანხასთან მიმართებით, დღგ-ის ჩათვლით. დღგ შედის ფინანსური მდგომარეობის 

ანგარიშგების წინასწარ გადახდილი გადასახადების მუხლში, მოგების გადასახადის გარდა.  
  

http://basis.net/
http://basis.net/

4. სააღრიცხვო პოლიტიკის ძირითადი პრინციპები (გაგრძელება) 
 

სამუშაო ვალუტები და უცხოური ვალუტის კონვერტაცია 
 

კომპანიის ფინანსური ანგარიშგება წარმოდგენილია ქართულ ლარში, რომელიც ასევე კომპანიის სამუშაო ვალუტაა.  

 

უცხოურ ვალუტაში განხორციელებული გარიგებები თავდაპირველად აღირიცხება სამუშაო ვალუტაში, რომლის 

კონვერტაცია ხდება გარიგების დღეს არსებული კურსით. უცხოურ ვალუტებში გამოხატული ფულადი აქტივებისა 

და ვალდებულებების გადაანგარიშება სამუშაო ვალუტაში ხდება საანგარიშგებო თარიღისთვის არსებული სამუშაო 

ვალუტის გაცვლითი კურსით. იმ არაფულადი მუხლების გადაანგარიშება, რომლებიც პირვანდელი ღირებულებით 

აღირიცხება უცხოურ ვალუტაში, ხდება თავდაპირველი გარიგების დღეს არსებული გაცვლითი კურსით. როდესაც 

ხდება არაფულადი მუხლის ნამეტი შემოსავლის ან ზარალის აღიარება სხვა მოგებაში ან ზარალში, ამ შემოსულობის 

ან ზარალის ყოველი საკურსო კომპონენტი აღირიცხება მოგებაში ან ზარალში.  

 

უცხოურ ვალუტაში განხორციელებული ოპერაციების კონვერტაციის შედეგად მიღებული ნამეტი შემოსავალი ან 

ზარალი აისახება წმინდა საკურსო ზარალის ან მოგების მუხლის მოგებაში ან ზარალში.  

 

სხვაობები გარკვეული გარიგების ხელშეკრულებით გათვალისწინებულ სავალუტო კურსსა და საქართველოს 

ეროვნული ბანკის („სებ“) გაცვლით კურსს შორის ოპერაციის დღეს ასახულია ნამეტი შემოსავლის თანხით 

შემცირებულ საკურსო ზარალში. სებ-ის ოფიციალური გაცვლითი კურსი 2017 წლის 31 დეკემბრისა და 2016 წლის 31 

დეკემბრის მდგომარეობით, შესაბამისად, იყო 2.5922 და 2.6468 ლარი 1 აშშ დოლართან მიმართებით.  

 

შემოსავლის და ხარჯის აღიარება 
 

საქონლის რეალიზაციით მიღებული შემოსავლების შეფასება ხდება მიღებული ან მისაღები ანაზღაურების 

სამართლიანი ღირებულებით, დაბრუნებული თანხებისა და რეზერვების, სავაჭრო ფასდათმობისა და მოცულობის 

გამო ფასდაკლების გამოკლებით. შემოსავლის აღიარება ხდება მაშინ, როდესაც საკუთრებასთან დაკავშირებული 

მნიშვნელოვანი რისკები და სარგებელი გადაეცემა მყიდველს, მოსალოდნელია ანაზღაურების თანხის ამოღება, 

დაკავშირებული დანახარჯები და საქონლის შესაძლო დაბრუნების შეფასება სარწმუნოდ შეიძლება და საქონლის 

მართვაში მონაწილეობა არ არის შენარჩუნებული. 

 

რისკებისა და სარგებლის გადაცემა სხვადასხვაგვარად ხდება და დამოკიდებულია ნასყიდობის ხელშეკრულების 

ინდივიდუალურ პირობებზე. გადაცემა შეიძლება მოხდეს პროდუქტის კომპანიის საწყობებიდან გატანისას 

(ძირითადად, ქვეყნის ფარგლებში ტრანსპორტირებისთვის), საქონლის შესაბამის გადამზიდველზე დატვირთვისას, 

ან კლიენტის მიერ მითითებულ დანიშნულების ადგილამდე მიტანისას. სადისტრიბუციო ხარჯების აღიარება მათი 

გაწევისთანავე ხდება მოგება-ზარალის და სხვა სრული შემოსავლის ანგარიშგებაში.  

 

ნასყიდობის ხელშეკრულებების უმრავლესობაში წინასწარ გადახდის პირობაა ჩადებული.  

 

საპროცენტო და მსგავსი შემოსავალი და ხარჯი 
 

ამორტიზებული ღირებულებით აღრიცხული ყველა ფინანსური ინსტრუმენტის შემთხვევაში, საპროცენტო 

შემოსავალი და ხარჯი აღირიცხება ეფექტური საპროცენტო განაკვეთის მეთოდით. ეფექტური საპროცენტო 

განაკვეთი არის ის განაკვეთი, რომელიც მოსალოდნელ სამომავლო ფულად გადახდებს/შემოსავლებს ფინანსური 

ინსტრუმენტის სასარგებლო მომსახურების ხანგრძლივობის, ან სადაც შესაფერისია, უფრო მოკლე ვადის 

განმავლობაში ადისკონტირებს ფინანსური აქტივის თუ ვალდებულების წმინდა საბალანსო ღირებულებამდე. 

გაანგარიშება ითვალისწინებს ფინანსური ინსტრუმენტის ყველა საკონტრაქტო პირობას (მაგალითად წინასწარი 

გადახდის შესაძლებლობას) და მოიცავს ნებისმიერ საკომისიო თანხას და დამატებით ხარჯს, რომელიც პირდაპირ 

განეკუთვნება ინსტრუმენტს და წარმოადგენს ეფექტური საპროცენტო განაკვეთის განუყოფელ ნაწილს, გარდა 

სამომავლო საკრედიტო ზარალისა. ფინანსური აქტივისა თუ ფინანსური ვალდებულების საბალანსო ღირებულება 

კორექტირდება თუ კომპანია გადახედავს მის მიერ დასაფარი თუ მისაღები სავარაუდო თანხების შეფასებას. 

კორექტირებული საბალანსო ღირებულება გამოითვლება თავდაპირველ ეფექტურ საპროცენტო განაკვეთზე 

დაყრდნობით და საბალანსო ღირებულების ცვლილება აღირიცხება, როგორც საპროცენტო შემოსავალი თუ ხარჯი. 

 

როდესაც ფინანსური აქტივის თუ მსგავსი აქტივების ჯგუფის ღირებულება მცირდება გაუფასურებით გამოწვეული 

ზარალის გამო, საპროცენტო შემოსავლის აღიარება გრძელდება ახალ საბალანსო ღირებულებაზე თავდაპირველი 

ეფექტური საპროცენტო განაკვეთის გამოყენებით. 

4. სააღრიცხვო პოლიტიკის ძირითადი პრინციპები (გაგრძელება) 
 

თანამშრომელთა სარგებელი 
 
ხელფასები, შვებულება და ბიულეტენი, პრემიები და სხვა სარგებელი ირიცხება იმ პერიოდში, რომელშიც შესაბამისი 

მომსახურება გაიწია კომპანიის თანამშრომლების მიერ.  

 

ვალდებულებების რეზერვი და რეზერვის დარიცხვა 
 

ვალდებულებების რეზერვები და სარეზერვო დანარიცხები წარმოადგენს განუსაზღვრელი ვადის ან ოდენობის მქონე 

ვალდებულებებს. ისინი წარმოიშობა მაშინ, როდესაც კომპანიას წარსული მოვლენების გამო აქვს მიმდინარე 

იურიდიული თუ კონსტრუქციული ვალდებულება და მოსალოდნელია ეკონომიკური სარგებლის მქონე 

რესურსების გადინება ვალდებულების დასაფარად. ასევე, შესაძლებელია ვალდებულების თანხის სარწმუნოდ 

განსაზღვრა.  

 

სტანდარტები, რომლებიც გამოიცა, მაგრამ ჯერ ძალაში არ შესულა 
 

ფინანსური ანგარიშგების დამტკიცების თარიღამდე გამოქვეყნდა გარკვეული ახალი სტანდარტები, 

ინტერპრეტაციები და ცვლილებები არსებულ სტანდარტებში, რომლებიც ანგარიშგების მიმდინარე პერიოდისთვის 

ჯერ არ შესულა ძალაში და რომლებიც კომპანიას ნაადრევად არ მიუღია. კომპანიის საქმიანობისთვის აქტუალური 

ახალი სტანდარტები, რომლებმაც შეიძლება რამე გავლენა იქონიონ კომპანიაზე, ან რომელთა გავლენებიც ამჟამად 

ფასდება, შემდეგია: 

 

ფასს (IFRS) 15 „შემოსავალი კლიენტებთან გაფორმებული კონტრაქტებიდან“ 
 

2014 წლის მაისში ბასსს-მა გამოსცა ფასს 15 „შემოსავალი კლიენტებთან გაფორმებული კონტრაქტებიდან“, რომელიც 

ძალაში შედის 2018 წლის 1 იანვრიდან დაწყებული პერიოდებისთვის. ნებადართულია ვადაზე ადრე გამოყენებაც. 

ფასს 15 განსაზღვრავს შემოსავლის აღიარების პრინციპებს და ვრცელდება კლიენტებთან გაფორმებულ ყველა 

კონტრაქტზე. ფასს 15-ის მიხედვით, შემოსავლების აღიარება მოხდება იმ ანაზღაურების ოდენობით, რომელსაც 

საწარმო მოელის კლიენტისთვის საქონლის ან მომსახურების მიწოდების სანაცვლოდ. სტანდარტი ასევე აზუსტებს 

სავალდებულო განმარტებითი შენიშვნების სრულ პაკეტს შემოსავლის ხასიათის, ოდენობისა და ვადების, ასევე მისი 

განუსაზღვრელობისა და კლიენტებთან შესაბამისი ფულადი ნაკადების შესახებ. ფასს 15-ის გამოყენება შეიძლება 

მთლიანად რეტროსპექტული ან მოდიფიცირებული რეტროსპექტული მიდგომით.  

 

კომპანია აპირებს ახალი სტანდარტის მიღებას მისი ძალაში შესვლის თარიღისთვის და ხელახლა არ წარადგენს 

შედარებად ინფორმაციას. კომპანიის მოლოდინით, 2018 წლის 1 იანვრის მდგომარეობით თავის ფინანსურ 

ანგარიშგებაზე მისი გავლენა არაარსებითი იქნება. 

 

ფასს (IFRS) 9 „ფინანსური ინსტრუმენტები“ 
 

2014 წლის ივლისში ბასსს-მა გამოსცა ფასს 9-ის „ფინანსური ინსტრუმენტები“ ბოლო ვერსია, რომელიც ანაცვლებს 

ბასს 39-ს „ფინანსური ინსტრუმენტები: აღიარება და შეფასება“ და ფასს 9-ის ყველა წინა ვერსიას. ფასს 9 ფინანსური 

ინსტრუმენტების პროექტის ბუღალტრული აღრიცხვის სამივე ასპექტს აერთიანებს: კლასიფიკაცია და შეფასება, 

გაუფასურება და ჰეჯირების აღრიცხვა. ფასს 9 ძალაშია 2018 წლის 1 იანვრიდან დაწყებული წლიური 

პერიოდებისათვის, ამასთან დაშვებულია უფრო ადრე გამოყენებაც. გარდა ჰეჯირების აღრიცხვისა, სავალდებულოა 

რეტროსპექტული გამოყენება, მაგრამ შედარებადი ინფორმაციის წარმოდგენა სავალდებულო არ არის. ჰეჯირების 

აღრიცხვის შემთხვევაში, მოთხოვნები, როგორც წესი, პერსპექტიულად გამოიყენება, გარკვეული იშვიათი 

გამონაკლისებით. 

 

კომპანია აპირებს ახალი სტანდარტის მიღებას მისი ძალაში შესვლის თარიღისთვის და ხელახლა არ წარადგენს 

შედარებად ინფორმაციას. კომპანიის მოლოდინით, მისი გავლენა თავის ფინანსურ ანგარიშგებაზე არაარსებითი 

იქნება. 

4. სააღრიცხვო პოლიტიკის ძირითადი პრინციპები (გაგრძელება) 
 

სტანდარტები, რომლებიც გამოიცა, მაგრამ ჯერ ძალაში არ შესულა (გაგრძელება) 
 

ფასს (IFRS) 16 „იჯარა“ 
 

ფასს (IFRS) 16 გამოიცა 2016 წლის იანვარში და ჩაანაცვლებს ბასს (IAS) 17-ს „იჯარა“, ფაისკ (IFRIC) 4-ს „როგორ 
განვსაზღვროთ, შეიცავს თუ არა შეთანხმება იჯარას“, იმკ (SIC) 15-ს „საოპერაციო იჯარა - სტიმულირება“ და იმკ (SIC) 

27-ს „გარიგებების შინაარსის შეფასება, რომელიც შეიცავს იჯარის სამართლებრივ ფორმას“. ფასს (IFRS) 16-ში 

მოცემულია იჯარის აღიარების, შეფასების, წარდგენისა და განმარტებითი შენიშვნების პრინციპები და მოიჯარისგან 

მოითხოვს ყველა იჯარის აღრიცხვას საბალანსო უწყისზე, ბასს (IAS) 17-ის მიხედვით ფინანსური იჯარის აღრიცხვის 

ანალოგიურად. სტანდარტი ითვალისწინებს აღიარების ორ გამონაკლისს მოიჯარეებისთვის - „დაბალი ღირებულები 

მქონე“ აქტივების (მაგ. პერსონალური კომპიუტერები) იჯარა და მოკლევადიანი იჯარა (ე. ი. იჯარა 12-თვიანი ან 

ნაკლები ვადით). საიჯარო ხელშეკრულების ძალაში შესვლის თარიღისთვის, მოიჯარე აღიარებს ვალდებულებას 

საიჯარო გადასახადის გადახდის თაობაზე (ე. ი. საიჯარო ვალდებულება) და აქტივს, რომელიც წარმოადგენს 

უფლებას შესაბამისი აქტივის გამოყენებაზე იჯარის ვადის განმავლობაში (ე. ი. აქტივის გამოყენების უფლება). 

მოიჯარეები ვალდებულები არიან ცალკე აღიარონ საიჯარო ვალდებულების საპროცენტო ხარჯი და აქტივის 

გამოყენების უფლების საამორტიზაციო ხარჯი.  

 

მოიჯარე ასევე ვალდებულია გარკვეული მოვლენების დადგომის შემთხვევაში (მაგ. იჯარის ვადის შეცვლა, 

სამომავლო საიჯარო გადასახადებში ცვლილება მათი განსაზღვრისთვის გამოყენებული ინდექსის ან განაკვეთის 

ცვლილების გამო) ხელახლა შეაფასოს საიჯარო ვალდებულება. მოიჯარე ზოგადად საიჯარო ვალდებულების 

ხელახლა შეფასების თანხას აღიარებს, როგორც აქტივის გამოყენების უფლების კორექტირებას. 

 

მეიჯარის აღრიცხვა ფასს 16-ის მიხედვით არსებითად არ განსხვავდება ბასს 17-ის თანახმად არსებული 

პრაქტიკისგან. მეიჯარე გააგრძელებს ყველა იჯარის კლასიფიცირებას იმავე პრინციპით, როგორითაც ბასს 17-ის 

მიხედვით და გამიჯნავს ორი ტიპის იჯარას: საოპერაციოს და ფინანსურს. 

 

ფასს 16-ით როგორც მოიჯარეებს, ისე მეიჯარეებს ავალდებულებს უფრო დეტალური განმარტებითი შენიშვნების 

წარმოდგენას, ვიდრე ეს ბასს 17-ის თანახმად ხდებოდა. 

 

ფასს 16 ძალაში შედის 2019 წლის 1 იანვრიდან დაწყებული წლიური პერიოდებისთვის. ნებადართულია ნაადრევი 

გამოყენება, თუმცა საწარმოს მიერ ფასს 15-ის გამოყენებაზე ადრე არა. მოიჯარემ შეიძლება გადაწყვიტოს 

სტანდარტის გამოყენება მთლიანად რეტროსპექტული ან მოდიფიცირებული რეტროსპექტული მიდგომით. 

სტანდარტის გარდამავალი დებულებები გარკვეულ შეღავათებს ითვალისწინებს.  

 

2018 წელს კომპანია დაასრულებს თავის ფინანსურ ანგარიშგებაზე ფასს 16-ის პოტენციური გავლენის შეფასებას. 

 

ფაისკ (IFRIC) ინტერპრეტაცია 22 „უცხოურ ვალუტაში განხორციელებული ოპერაციები და წინასწარი გადახდა“ 
 

ინტერპრეტაციის თანახმად, წინასწარ გადახდასთან დაკავშირებული არაფულადი აქტივის ან არაფულადი 

ვალდებულების აღიარების შეწყვეტისას შესაბამისი აქტივის, ხარჯის ან შემოსავლის (ან მისი ნაწილის) 

თავდაპირველი აღიარების დროს გამოყენებული სპოტ სავალუტო კურსის განსაზღვრისას ოპერაციის თარიღად 

ჩაითვლება ის თარიღი, რომლითაც საწარმო თავდაპირველად აღიარებს წინასწარი გადახდით მიღებულ არაფულად 

აქტივს ან არაფულად ვალდებულებას. თანხის არაერთი წინასწარი გადახდის ან მიღების შემთხვევაში, საწარმომ 

თანხის თითოეული წინასწარი გადახდისთვის ან მიღებისთვის ცალკე უნდა განსაზღვროს ოპერაციის თარიღი. ეს 

ინტერპრეტაცია ძალაში შედის 2018 წლის 1 იანვრიდან დაწყებული წლიური პერიოდებისთვის. 

 

კომპანია არ მოელის მნიშვნელოვან გავლენას თავის ფინანსურ ანგარიშგებაზე, თუ გამოიყენებს ფაისკ 

ინტერპრეტაცია 22-ს „უცხოურ ვალუტაში განხორციელებული ოპერაციები და წინასწარი გადახდა“. 

4. სააღრიცხვო პოლიტიკის ძირითადი პრინციპები (გაგრძელება) 
 

სტანდარტები, რომლებიც გამოიცა, მაგრამ ჯერ ძალაში არ შესულა (გაგრძელება) 
 

ფასს-ის წლიური გაუმჯობესება – 2015-2017 წ.წ. ციკლი 
 
ბასს (IAS) 12 „მოგებიდან გადასახადები“ - მოგების გადასახადის გავლენა საკუთარ კაპიტალად კლასიფიცირებულ 
ფინანსურ ინსტრუმენტებზე განხორცილებულ გადახდებზე  
 

ცვლილებების მიხედვით, მოგების გადასახადის გავლენა დივიდენდებზე უფრო პირდაპირ უკავშირდება წარსულში 

მომხდარ გარიგებებს ან მოვლენებს, რომლებმაც წარმოქმნა გასანაწილებელი მოგება, და არა მფლობელებზე 

განაწილებებს. შესაბამისად, საწარმო აღიარებს მოგების გადასახადის გავლენას დივიდენდებზე მოგებაში ან 

ზარალში, სხვა სრულ შემოსავალში ან საკუთარ კაპიტალში იმისდა მიხედვით, თუ სად აღიარა საწარმომ 

თავდაპირველად ეს წარსულში მომხდარი გარიგებები ან მოვლენები. 

 

საწარმომ ეს ცვლილებები უნდა გამოიყენოს 2019 წლის 1 იანვრიდან დაწყებული წლიური საანგარიშგებო 

პერიოდებისათვის. დასაშვებია უფრო ადრე გამოყენებაც. როდესაც საწარმო პირველად იყენებს ამ ცვლილებებს, მან 

ისინი უნდა გამოიყენოს უადრესი შედარებადი პერიოდის დასაწყისიდან აღიარებულ დივიდენდებზე მოგების 

გადასახადის გავლენის აღრიცხვისას. 

 

კომპანია ამ ეტაპზე აფასებს ბასს 12-ში „მოგებიდან გადასახადები“ შესული ცვლილებების გავლენას თავის ფინანსურ 

ანგარიშგებაზე.  

 

 

5. მნიშვნელოვანი სააღრიცხვო შეფასებები და დაშვებები 
 

კომპანია მიმართავს გარკვეულ შეფასებს და დაშვებებს, რაც გავლენას ახდენს ფინანსურ ანგარიშგებაში აღიარებულ 

თანხებზე და აქტივებისა და ვალდებულებების საბალანსო ღირებულებებზე მომდევნო ფინანსური წლისთვის. 

შეფასებები და დაშვებები მუდმივად გადაისინჯება და ეყრდნობა ხელმძღვანელობის გამოცდილებას და სხვა 

ფაქტორებს, მათ შორის სამომავლო მოვლენებს, რომელთა გონივრული პროგნოზირებაც შესაძლებელია 

გარემოებების გათვალისწინებით. შეფასებების გარდა, ხელმძღვანელობა ასევე გარკვეულ გადაწყვეტილებებს იღებს 

სააღრიცხვო პოლიტიკის გამოყენების პროცესში. ქვემოთ მოცემულია გადაწყვეტილებები, რომლებსაც აქვს ყველაზე 

მნიშვნელოვანი გავლენა ფინანსურ ანგარიშგებაში ასახულ თანხებზე და შეფასებები, რომლებმაც შეიძლება 

მნიშვნელოვნად შეცვალოს მომდევნო ფინანსური წლის აქტივებისა და ვალდებულებების საბალანსო ღირებულება: 

 

სასამართლო დავები 
 

კომპანია მეტწილად თავისი სუბიექტური განსჯის საფუძველზე აფასებს და აღიარებს ანარიცხებს და მიმდინარე 

სასამართლო დავებთან დაკავშირებით პირობითი ვალდებულებების ან მორიგების საფუძველზე სხვა 

ასანაზღაურებელი მოთხოვნების, შუამავლობისა თუ არბიტრაჟის რისკების მოცულობას, და სხვა პირობით 

ვალდებულებებს. განსჯის გამოყენება აუცილებელია მოთხოვნის დაკმაყოფილების ან ვალდებულებების 

წარმოშობის ალბათობის შეფასებისთვის, ასევე საბოლოო გადასახდელი თანხის მიახლოებით განსაზღვრისთვის. 

შეფასების ამ პროცესისთვის დამახასიათებელი განუსაზღვრელობის გამო, ფაქტობრივი ზარალი შეიძლება 

განსხვავდებოდეს წინასწარ შეფასებული რეზერვის მოცულობისგან. ეს წინასწარი შეფასებები ექვემდებარება 

ცვლილებას, როდესაც ახალი ინფორმაცია ხდება ცნობილი. შეფასებების გადასინჯვამ შეიძლება მნიშვნელოვანი 

გავლენა მოახდინოს სამომავლო საოპერაციო შედეგებზე (21-ე შენიშვნა). 

 

უძრავი ქონების იჯარის კლასიფიკაცია  
 

2017 წელს კომპანიამ იჯარით აიღო ძირითადი საშუალებები სს „EU Investments-ისგან“ (1-ლი შენიშვნა). კომპანიამ ამ 

გარიგებების პირობების შეფასების საფუძველზე (მაგ., იჯარის ვადა არ შეადგენს კომერციული უძრავი ქონების 

ეკონომიკური მომსახურების ვადის უმთავრეს ნაწილს და მინიმალური საიჯარო გადასახდელების დღევანდელი 

ღირებულება არსებითად არ შეადგენს კომერციული ქონების სამართლიანი ღირებულების მთლიან ოდენობას) 

განსაზღვრა, რომ სს „EU Investments“ ინარჩუნებს ამ ქონების საკუთრებასთან დაკავშირებულ ყველა მნიშვნელოვან 

რისკსა და სარგებელს და ხელშეკრულებებს აღრიცხავს საოპერაციო იჯარების სახით. 

6. ძირითადი საშუალებები 
 

2017 წლის 31 დეკემბრით დასრულებული წლის განმავლობაში ძირითად საშუალებებში შემდეგი ცვლილებები 

დაფიქსირდა: 

 

 

მანქანა-
დანადგარები 

და 
აღჭურვილობა ტრანსპორტი 

ავეჯი და 
მოწყობი-
ლობები 

საიჯარო 
ქონების 

გაუმჯობესება 

დაუმთავ-
რებელი 

მშენებლობა სულ 

პირვანდელი ღირებულება  

2017 წლის 1 იანვარს  ‒ ‒ ‒ ‒ ‒ ‒ 

შემოსვლები  162 34 25 8,530 383 9,134 

პირვანდელი ღირებულება  

2017 წლის 31 დეკემბერს  162 34 25 8,530 383 9,134 

        
დაგროვილი ცვეთა და ამოწურვა        

2017 წლის 1 იანვარი  ‒ ‒ ‒ ‒ ‒ ‒ 

ცვეთის და ამოწურვის დანარიცხი  8 2 5 1,085 ‒ 1,100 

2017 წლის 31 დეკემბერი  8 2 5 1,085 ‒ 1,100 
        

წმინდა საბალანსო ღირებულება       

2016 წლის 31 დეკემბერი  ‒ ‒ ‒ ‒ ‒ ‒ 

2017 წლის 31 დეკემბერი  154 32 20 7,445 383 8,034 

 

2017 წლის 31 დეკემბრის მდგომარეობით, ძირითადი საშუალებები მთლიანად დაგირავდა მშობელი კომპანიის,  

სს „EU Investments-ის“ მიერ საქართველოს ბანკისგან აღებული სესხების უზრუნველსაყოფად.  

 

2016 წლის 31 დეკემბრით დასრულებული წლის განმავლობაში ძირითად საშუალებებში ცვლილებები არ 

დაფიქსირებულა: 

 

ფულადი ნაკადების ანგარიშგებაში წარმოდგენილი ძირითადი საშუალებების შესყიდვა, დღგ-ის ჩათვლით. 

 

 

7. არამატერიალური აქტივები 
 

 სასაქონლო ნიშნები 

სხვა 
არამატერიალური 

აქტივები სულ 
    

თვითღირებულება     

2016 წლის 13 სექტემბრისა და 31 დეკემბრის 

მდგომარეობით  ‒ ‒ ‒ 

შემოსვლები  1,331 33 1,364 

2017 წლის 31 დეკემბრის მდგომარეობით  1,331 33 1,364 

     

ამორტიზაცია    

2016 წლის 13 სექტემბრისა და 31 დეკემბრის 

მდგომარეობით  ‒ ‒ ‒ 

ამორტიზაციის დანარიცხი  119 15 134 

2017 წლის 31 დეკემბრის მდგომარეობით 119 15 134 

     
წმინდა საბალანსო ღირებულება    
2016 წლის 13 სექტემბრისა და 31 დეკემბრის 

მდგომარეობით  ‒ ‒ ‒ 

2017 წლის 31 დეკემბრის მდგომარეობით  1,212 18 1,230 

8. სასაქონლო-მატერიალური მარაგები 
 

 

31 დეკემბერი, 
2017 წ. 

31 დეკემბერი, 
2016 წ. 

   

მზა პროდუქცია 35,155 ‒ 
სათადარიგო ნაწილები 5,844 ‒ 
ნედლეული 4,118 ‒ 
კონტეინერები და შესაფუთი მასალები 3,571 ‒ 
დაუმთავრებელი წარმოება  1,299 ‒ 

სხვა მარაგები  7,444 ‒ 

სასაქონლო-მატერიალური მარაგები, სულ 57,431 ‒ 

 

2017 წლის განმავლობაში კომპანიამ აღიარა 22,174 ლარის სასაქონლო-მატერიალური მარაგები ხარჯად (2016 წლის 

განმავლობაში: ნული).  

 

2017 წლის 31 დეკემბრის მდგომარეობით, სასაქონლო-მატერიალური მარაგები მთლიანად დაგირავდა მშობელი 

კომპანიის, სს „EU Investments-ის“ მიერ საქართველოს ბანკისგან აღებული სესხების უზრუნველსაყოფად.  

 

 

9. სავაჭრო და სხვა დებიტორული დავალიანება 
 

 

31 დეკემბერი, 
2017 წ. 

31 დეკემბერი, 
2016 წ. 

   

ნაკისრ ვალდებულებებთან დაკავშირებით აღიარებული სავაჭრო 

მოთხოვნები 40,230 ‒ 

სავაჭრო მოთხოვნები კლიენტების მიმართ 2,049 ‒ 

სულ სავაჭრო და სხვა დებიტორული დავალიანება, მთლიანი 42,279 ‒ 
    

გამოკლებული ნაკისრ ვალდებულებებთან დაკავშირებით აღიარებული 

სავაჭრო მოთხოვნების რეზერვი (40,230) ‒ 

სულ სავაჭრო და სხვა დებიტორული დავალიანება, წმინდა 2,049 ‒ 

 

კომპანიის სავაჭრო და სხვა დებიტორული დავალიანებების საბალანსო ღირებულება უახლოვდება მათ სამართლიან 

ღირებულებებს და გამოხატულია აშშ დოლარში. 

 

ნაკისრ ვალდებულებებთან დაკავშირებით აღიარებული სავაჭრო მოთხოვნები წარმოადგენს ყოფილი მფლობელის, 

რუსთავის აზოტის ქარხნის, მიმართ რეგრესულ მოთხოვნებს, რომლებიც აღიარებულია ნაკისრი ვალდებულებების 

დაფარვასთან დაკავშირებით (1-ლი შენიშვნა). თუმცა, ვინაიდან დავალიანების ამოღების ალბათობა დაბალია, 

კომპანიამ ეს მოთხოვნები სრულად წარმოადგინა.  

 

2017 წლის 31 დეკემბრის მდგომარეობით, სავაჭრო მოთხოვნები კლიენტების მიმართ შეადგენდა 2,049 ლარს, 

რომელიც არც ვადაგადაცილებული იყო და არც გაუფასურებული.  
 

 

10. გადახდილი ავანსები 
 

 

31 დეკემბერი, 
2017 წ. 

31 დეკემბერი, 
2016 წ. 

   

წინასწარ გადახდილი იჯარა 9,898 ‒ 

სულ გადახდილი ავანსები 2,115 ‒ 

სულ გადახდილი ავანსები 12,013 ‒ 

 

წინასწარ გადახდილი იჯარა მოიცავს მშობელი კომპანიის მიმართ ძირითადი საშუალებების იჯარასთან 

დაკავშირებულ გადახდებს 

11. კაპიტალი 
 

საწესდებო კაპიტალი 
 

2017 წლის და 2016 წლის 31 დეკემბრის მდგომარეობით, ნებადართული საწესდებო კაპიტალი შედგებოდა 1000 

გამოშვებული აქციისგან, რომელთაგან ყველა სრულად არის განაღდებული. 2017 წლისა და 2016 წლის 31 დეკემბრის 

მდგომარეობით, თითოეული აქციის ნომინალური ღირებულება 0.001 ლარია. 

 

2017 წელს მშობელმა კომპანიამ კომპანიის საწესდებო კაპიტალში 11,903 ლარის ღირებულების სასაქონლო-

მატერიალური მარაგები შეიტანა.  

 

კაპიტალის მართვა 
 

კომპანიას არ ეხება კაპიტალთან დაკავშირებული გარე შეზღუდვები. კომპანიას ჯერ არ შეუმუშავებია კაპიტალის 

მართვის პოლიტიკა. 

 

 

12. მიღებული ავანსები 
 

 

31 დეკემბერი, 
2017 წ. 

31 დეკემბერი, 
2016 წ. 

   

უცხოელი კლიენტებისგან მიღებული ავანსები 57,177 ‒ 

ადგილობრივი კლიენტებისგან მიღებული ავანსები 597 ‒ 

სულ მიღებული ავანსები 57,774 ‒ 

 

უცხოელი კლიენტებისგან მიღებული ავანსები გამოხატულია აშშ დოლარში, ხოლო ადგილობრივი კლიენტებისგან 

მიღებული ავანსები - ლარში.  

 

 

13. სავაჭრო და სხვა კრედიტორული დავალიანება 
 

 

31 დეკემბერი, 
2017 წ. 

31 დეკემბერი, 
2016 წ. 

   

სავაჭრო კრედიტორული დავალიანება 11,704 ‒ 
ნაკისრი ვალდებულებები (1-ლი შენიშვნა) 10,590 ‒ 

თანამშრომლებზე გასაცემი ხელფასები 1,329 ‒ 

სულ სავაჭრო და სხვა კრედიტორული დავალიანება 23,623 ‒ 

 

 

14. შემოსავალი 
 

 2017 2016* 

   

შემოსავალი ამონიუმის ნიტრატის გაყიდვიდან 174,429 ‒ 
შემოსავალი სოდიუმის ციანიდის გაყიდვიდან 39,499 ‒ 
შემოსავალი ამონიუმის სულფატის გაყიდვიდან 1,290 ‒ 
შემოსავალი აზოტის მჟავის გაყიდვიდან 1,235 ‒ 

შემოსავალი სხვა გაყიდვებიდან 800 ‒ 

სულ შემოსავალი  217,253 ‒ 

* აქ წარმოდგენილი თანხები 2016 წლის 1 სექტემბრიდან, კომპანიის დაფუძნების თარიღიდან, 2016 წლის 31 დეკემბრამდე 
პერიოდის საქმიანობის შედეგებია.  

15. გაყიდული საქონლის თვითღირებულება 
 

 2017 2016* 

    

ბუნებრივი აირი 81,245 ‒ 
ელექტროენერგია 24,476 ‒ 
ხელფასები და შესაბამისი ხარჯები 11,141 ‒ 
კაუსტიკური სოდა 10,964 ‒ 
ამოწურვა 644 ‒ 
ცვეთა 150 ‒ 

სხვა  12,679 ‒ 

სულ გაყიდული საქონლის თვითღირებულება 141,299 ‒ 

* აქ წარმოდგენილი თანხები 2016 წლის 1 სექტემბრიდან, კომპანიის დაფუძნების თარიღიდან, 2016 წლის 31 დეკემბრამდე 
პერიოდის საქმიანობის შედეგებია. 

 

 

16. დისტრიბუციის ხარჯები 
 

 2017 2016* 

    
სარკინიგზო ხარჯები 11,338 ‒ 
საპორტო ხარჯები  5,823 ‒ 

სხვა  1,710 ‒ 

სულ დისტრიბუციის ხარჯები 18,871 ‒ 

* აქ წარმოდგენილი თანხები 2016 წლის 1 სექტემბრიდან, კომპანიის დაფუძნების თარიღიდან, 2016 წლის 31 დეკემბრამდე 
პერიოდის საქმიანობის შედეგებია. 

 

 

17. ზოგადი და ადმინისტრაციული ხარჯები 
 

 2017 2016* 

    
ხელფასები  9,645 ‒ 
სასაქონლო-მატერიალური მარაგების ჩამოწერა 898 ‒ 
სხვა მომსახურების ხარჯები 648 ‒ 
ტრანსპორტის ტექნიკური მომსახურების ხარჯები 619 ‒ 

სხვა  1,411 ‒ 

ზოგადი და ადმინისტრაციული ხარჯები, სულ 13,221 ‒ 

* აქ წარმოდგენილი თანხები 2016 წლის 1 სექტემბრიდან, კომპანიის დაფუძნების თარიღიდან, 2016 წლის 31 დეკემბრამდე 

პერიოდის საქმიანობის შედეგებია. 

 
სხვა მომსახურების ხარჯებში შედის კომპანიის აუდიტორის ანაზღაურება 2017 წლის 31 დეკემბრით დასრულებული 

წლის ფინანსური ანგარიშგების აუდიტისთვის 21 ლარის ოდენობით (8 ათასი აშშ დოლარი, დღგ-ის გარეშე). 

 
 

18. სხვა შემოსავალი 
 

 2017 2016* 

    
მასალების გაყიდვა 632 ‒ 
სხვა მომსახურების გაყიდვა 507 ‒ 

სხვა შემოსავალი 50 ‒ 

სხვა შემოსავლები, სულ 1,189 ‒ 

* აქ წარმოდგენილი თანხები 2016 წლის 1 სექტემბრიდან, კომპანიის დაფუძნების თარიღიდან, 2016 წლის 31 დეკემბრამდე 

პერიოდის საქმიანობის შედეგებია.  

19. სხვა ხარჯები 

 2017 2016* 

    
ხელფასები და ქარხანაზე გაწეული დანახარჯები 1,432 ‒ 
აორთქლებული ჟანგბადის ხარჯი 944 ‒ 
არასაწარმოო მასალების თვითღირებულება 534 ‒ 
დაუბეგრავი და სხვა საქველმოქმედო ხარჯები 379 ‒ 

სხვა  333 ‒ 

სხვა ხარჯები, სულ 3,622 ‒ 

* აქ წარმოდგენილი თანხები 2016 წლის 1 სექტემბრიდან, კომპანიის დაფუძნების თარიღიდან, 2016 წლის 31 დეკემბრამდე 

პერიოდის საქმიანობის შედეგებია. 
 

 

20. საკურსო სხვაობიდან მიღებული წმინდა ზარალი 
 

საკურსო ზარალის მთლიანი ოდენობა, რომელიც აღიარებულია 2017 წლის 31 დეკემბრით დასრულებული წლის 

მოგება-ზარალში და სხვა სრულ შემოსავალში შედგება ფულად სახსრებთან და მათ ეკვივალენტებთან და სხვა 

ფინანსურ ვალდებულებებთან დაკავშირებული წმინდა საკურსო ზარალისგან. 
 

 

21. პირობითი ვალდებულებები 
 

გაცემული გარანტიები  
 

როგორც 1-ელ შენიშვნაში აღინიშნა, კომპანიამ გააფორმა საგარანტიო ხელშეკრულება შპს „რუსთავის აზოტის“ 

ყოფილი მფლობელების კონტროლის ქვეშ არსებული ერთეულების გარკვეული სესხების უზრუნველსაყოფად. 

გარანტია გაცემულია საქართველოს ბანკის მიმართ არსებული 19,718 ათასი აშშ დოლარის (51,113 ლარის) სასესხო 

დავალიანებისთვის. გარანტიის გაფორმების თარიღისთვის კომპანიამ გარანტიის სამართლიანი ღირებულება 11,077 

ათასი აშშ დოლარით (28,714 ლარი) შეაფასა. 2017 წლის 31 დეკემბრამდე არ დამდგარა ისეთი მოვლენები ან 

პირობები, რომ გარანტიის სამართლიან ღირებულებაში ცვლილებებზე მიენიშნებინა.  
 

დავა შპს „რუსთავის აზოტის“ ყოფილ თანამშრომლებთან 
 

კომპანიას აქვს დავა შპს „რუსთავის აზოტის“ ყოფილ თანამშრომლებთან. მოსარჩელეები არიან შპს „რუსთავის 

აზოტის“ ყოფილი თანამშრომლები, რომლებიც კომპანიამ 2017 წელს არ აიყვანა, და ითხოვენ შრომითი 

ხელშეკრულებების განახლებას და შრომის გაცდენილი ანაზღაურების გადახდას დაახლოებით 500 ლარის 

ოდენობით. 2018 წლის 28 მარტს რუსთავის საქალაქო სასამართლოს სამოქალაქო საქმეთა კოლეგიამ დააკმაყოფილა 

მოსარჩელეების მოთხოვნა. კომპანიამ რუსთავის საქალაქო სასამართლოს სამოქალაქო საქმეთა კოლეგიის 

გადაწყვეტილება ზედა ინსტანციის სასამართლოში გაასაჩივრა, სადაც 2018 წლის 27 ნოემბერს საქმე ისევ წააგო და 

თბილისის სააპელაციო სასამართლომ ძალაში დატოვა აღნიშნული გადაწყვეტილება. კომპანიის ხელძღვანელობას 

მიაჩნია, რომ შპს „რუსთავის აზოტის“ ყოფილი თანამშრომლების მოთხოვნებს სამართლებრივი საფუძველი არ აქვს, 

რადგან კომპანია არ არის შპს „რუსთავის აზოტის“ სამართალმემკვიდრე.  
 

გადასახადები 
 

2017 წლის განმავლობაში კომპანიამ ყოფილ შპს „რუსთავის აზოტთან“ დაკავშირებული 29,640 ლარის ნაკისრი 

ვალდებულებები დაფარა. ხელმძღვანელობას მიაჩნია, რომ ეს გადახდები საჭირო იყო კომპანიის ოპერაციებისთვის, 

უკავშირდება მის ეკონომიკურ საქმიანობას საქართველოს საგადასახადო კოდექსის განმარტების თანახმად და, 

შესაბამისად, არ ექვემდებარება გადასახადით დაბეგვრას. ნებისმიერი გადახდა, რომელიც არ მიეკუთვნება საწარმოს 

ეკონომიკური საქმიანობის მიზნებისთვის განხორციელებული გადახდების კატეგორიას ექვემდებარება 

გადასახადით დაბეგვრას დივიდენდის სახით 15/85 პროპორციით. 
 

გარემოსდაცვითი საკითხები 
 

საქართველოში კანონმდებლობა გარემოს დაცვის დარგში ვითარდება, ხოლო სამართალგამოყენების ფორმები 

სამთავრობო ორგანოების მუდმივი გადასინჯვის საგანს წარმოადგენს. კომპანია პერიოდულად ახორციელებს 

თავისი მოვალეობების შეფასებას გარემოს დაცვის კანონმდებლობის შესაბამისად. როგორც კი წარმოიქმნება 

ვალდებულება, ხდება მისი აღიარება. პოტენციური ვალდებულებების, რომლებიც შეიძლება წარმოიქმნას არსებულ 

წესებში ან კანონმდებლობაში ცვლილებების და ასევე სამოქალაქო საქმეებთან დაკავშირებული სასამართლო 

პროცესების შედეგად, შეფასება შეუძლებელია, მაგრამ შეიძლება მნიშვნელოვანი ზემოქმედება მოახდინოს. მოქმედი 

კანონმდებლობის თანახმად, სამართალგამოყენების არსებული კლიმატის გათვალისწინებით, ხელმძღვანელობა 

მიიჩნევს, რომ კომპანიას გარემოსათვის ზიანის მიყენებასთან დაკავშირებით არა აქვს მნიშვნელოვანი 

ვალდებულებები.    

22. ფინანსური ინსტრუმენტები 
 

ფინანსური ინსტრუმენტების მიმოხილვა 
 

ფულადი სახსრები და მათი ეკვივალენტები 
 

ფულადი სახსრები და მათი ეკვივალენტები 2017 წლის 31 დეკემბრის მდგომარეობით მოიცავს ქართულ ბანკებში 

განთავსებულ ფულად სახსრებს და სამ თვემდე თავდაპირველი ვადის მქონე მოთხოვნამდე დეპოზიტებს. 

 

ნაღდი ფულის ყველა ნაშთი ბანკში მიმდინარეა და არ არის გაუფასურებული. 

 

სხვა ფინანსური ვალდებულებები 
 

2017 წლის 31 დეკემბრის მდგომარეობით, სხვა ფინანსურ ვალდებულებებში შედის 25,922 ლარის  

(10,000 ათასი აშშ დოლარის) სამომავლო გაყიდვებში მიღებული ავანსის ფიქსირებული თანხა, რომელიც უნდა 

დაიფაროს ნაღდი ფულით კლიენტისგან შეტყობინების მიღებიდან ექვს თვეში.  

 

სამართლიანი ღირებულება  
 

სამართლიანი ღირებულება არის თანხა, რომელიც მიიღება აქტივის გაყიდვის შედეგად, ან გადაიხდება 

ვალდებულების გადაცემის შედეგად ბაზრის მონაწილეებს შორის ჩვეულებრივი გარიგების პირობებში შეფასების 

თარიღისთვის. სამართლიანი ღირებულებით შეფასება იმ დაშვებას ეყრდნობა, რომ აქტივის გაყიდვის ან 

ვალდებულების გადაცემის გარიგება შედგება: 

► აქტივის ან ვალდებულების მთავარ ბაზარზე, ან 

► მთავარი ბაზრის არარსებობის შემთხვევაში აქტივის ან ვალდებულებისთვის ყველაზე ხელსაყრელ ბაზარზე. 

 

ყველა აქტივი და ვალდებულება, რომელთა სამართლიანი ღირებულებაც წარმოდგენილია ფინანსურ ანგარიშგებაში, 

დაჯგუფებულია სამართლიანი ღირებულების ქვემოთ მოცემული იერარქიის მიხედვით, ყველაზე დაბალი დონის 

მონაცემის საფუძველზე, რომელიც მნიშვნელოვანია სამართლიანი ღირებულების შეფასებებისას: 

► დონე 1 – იდენტური აქტივების ან ვალდებულების კოტირებული (არაკორექტირებული) საბაზრო ფასები 

აქტიურ ბაზრებზე. 

► დონე 2 – ღირებულების შეფასების მეთოდები, რომელთა მიხედვითაც შესაძლებელია სამართლიანი 

ღირებულების შეფასებისთვის აუცილებელი ყველაზე დაბალი დონის ამოსავალი მონაცემის პირდაპირი ან 

არაპირდაპირი განსაზღვრა. 

► დონე 3 – ღირებულებითი შეფასების მეთოდები, რომელთა მიხედვითაც შეუძლებელია სამართლიანი 

ღირებულების შეფასებისთვის აუცილებელი ყველაზე დაბალი დონის ამოსავალი მონაცემის განსაზღვრა. 

 

კომპანიის ყველა ფინანსური ინსტრუმენტის სამართლიანი ღირებულების შეფასება 2017 წლის 31 დეკემბრის 

მდგომარეობით ხდება შეფასების მეთოდით, რომლის დროსაც გამოიყენება აქტიურ ბაზრის ფასები და მონაცემები. 

2016 წლის 31 დეკემბრის მდგომარეობით, კომპანია არ ფლობს ფინანსურ ინსტრუმენტებს. 

 

ხელმძღვანელობის შეფასებით, ფულადი სახსრებისა და მათი ეკვივალენტების, სავაჭრო და სხვა დებიტორული 

დავალიანების, სავაჭრო კრედიტორული დავალიანების და სხვა ფინანსური ვალდებულებების სამართლიანი 

ღირებულებები (სამართლიანი ღირებულების იერარქიის მე-2 დონე) უახლოვდება მათ საბალანსო ღირებულებებს 

ძირითადად ამ ინსტრუმენტების დაფარვის მოკლე ვადის გამო. 

22. ფინანსური ინსტრუმენტები (გაგრძელება) 
 

ფინანსური ინსტრუმენტებისთვის დამახასიათებელი რისკი 
 

ჩვეულებრივი საქმიანობის პირობებში, კომპანიას 2017 წლის 31 დეკემბრის მდგომარეობით აქვს სავალუტო, 

საკრედიტო და ლიკვიდურობის რისკები. კომპანიის ხელძღვანელობა ზედამხედველობს ამ რისკების მართვას. 2016 

წლის 31 დეკემბრის მდგომარეობით, კომპანია არ ფლობს ფინანსურ ინსტრუმენტებს. 

 

ლიკვიდურობის რისკი 
 

ლიკვიდურობის რისკი არის რისკი იმისა, რომ საწარმოს გაუჭირდება გადახდის ვალდებულებების შესრულება, 

როდესაც გადახდის დრო დადგება ჩვეულებრივ ან სტრესულ ვითარებებში.  

 

ქვემოთ მოცემულ ცხრილში ნაჩვენებია 2017 წლის 31 დეკემბრისთვის არსებული ფინანსური ვალდებულებები 

ხელშეკრულებით გათვალისწინებული არადისკონტირებული დაფარვის ვალდებულებების საფუძველზე.  

 

 

3 თვეზე 
ნაკლები 

3-დან  
12 თვემდე 

1-დან  
5 წლამდე 

5 წელზე 
მეტი სულ 

2017 წლის 31 დეკემბრის მდგომარეობით      

სავაჭრო და სხვა კრედიტორული 

დავალიანება 23,623 ‒ ‒ – 23,623 

სხვა ფინანსური ვალდებულებები ‒ 25,922 ‒ ‒ 25,922 

სულ მომავალი გადახდები 23,623 25,922 ‒ ‒ 49,545 

 
სავალუტო რისკი 
 

სავალუტო რისკი წარმოიშობა მაშინ, როდესაც სავალუტო კურსის ცვლილებამ შესაძლოა გავლენა იქონიოს ჯგუფის 

ფინანსური ინსტრუმენტების ღირებულებაზე. 

 

2017 წლის 31 დეკემბრის მდგომარეობით, სავალუტო რისკი უკავშირდება აშშ დოლარში გამოხატულ სავაჭრო და 

სხვა დებიტორულ დავალიანებას, სავაჭრო და სხვა კრედიტორულ დავალიანებას და სხვა ფინანსურ 

ვალდებულებებს.  

 

ვალუტა 
ზრდა/შემცირება, % 

2017 წ. 
გავლენა მოგებაზე 

2017 წ. 

    
აშშ დოლარი 13.50% 1,438 

აშშ დოლარი -9.50% (1,012) 

 

საკრედიტო რისკი 
 

საკრედიტო რისკი არის რისკი იმისა, რომ კომპანიამ განიცადოს ზარალი, თუ მისი კლიენტები ან მომწოდებლები 

ვერ შეძლებენ საკონტრაქტო ვალდებულებების შესრულებას. ასეთი რისკების მონიტორინგი ხდება უწყვეტად, 

ხოლო მათი გადახედვა ხდება ყოველწლიურად ან უფრო ხშირად. 

 

2017 წლის 31 დეკემბრის მდგომარეობით კომპანიას არ აქვს საკრედიტო რისკის მქონე სხვა მნიშვნელოვანი 

ფინანსური ინსტრუმენტები, გარდა შემდეგისა: 

► ფულადი სახსრები და მათი ეკვივალენტები: 2017 წლის 31 დეკემბრის მდგომარეობით, 7,213 ლარის მთლიანი 

ფულადი სახსრები და მათი ეკვივალენტები ინახებოდა Standard & Poor-ის „BB-/bb-„ რეიტინგის, Moody-ს 

„B1/NP“ (FC) & „Ba3/NP“ (LC)-ს და Fitch Ratings-ის „BB-/bb-„ რეიტინგების მქონე ბანკებში; 

► სავაჭრო და სხვა დებიტორული დავალიანება (იხილეთ მე-9 შენიშვნა); 

► 51,113 ლარის (19,718 ათასი აშშ დოლარი) მაქსიმალური მოცულობით გაცემული ფინანსური გარანტიები (21-ე 

შენიშვნა).  

 

2017 წლის 31 დეკემბრისთვის ფინანსური ინსტრუმენტების საბალანსო ღირებულება ყველაზე კარგად ასახავს 

მათთვის დამახასიათებელ მაქსიმალურ საკრედიტო რისკს. 

23. დაკავშირებულ მხარეთა განმარტებითი შენიშვნები  
 

ბასს (IAS) 24-ის „დაკავშირებულ მხარეთა განმარტებითი შენიშვნები“ მიხედვით მხარეები ითვლება 

დაკავშირებულად, თუ ერთ მხარეს აქვს უნარი, გააკონტროლოს მეორე მხარე ან მნიშვნელოვანი გავლენა მოახდინოს 

მეორე მხარის ფინანსურ და საოპერაციო გადაწყვეტილებებზე. თითოეული შესაძლო ურთიერთკავშირის 

განხილვისას, ყურადღება ექცევა ურთიერთობის შინაარსს და არა მხოლოდ სამართლებრივ ფორმას. 

 

დაკავშირებულმა მხარეებმა შეიძლება დადონ ისეთი გარიგებები, როგორსაც არ დადებდნენ დაუკავშირებელი 

მხარეები და დაკავშირებულ მხარეებს შორის დადებული გარიგებები შეიძლება არ დაიდოს იმავე პირობებითა და 

თანხებით, როგორითაც დაიდებოდა გარიგებები დაუკავშირებელ მხარეებს შორის. დაკავშირებულ მხარეებთან 

დადებული ყველა გარიგება, რომლებიც ქვემოთაა განხილული, განხორციელდა გაშლილი ხელის პრინციპით. 

 

2017 წლის 31 დეკემბრის მდგომარეობით, კომპანიას მშობელი კომპანიის მიმართ აქვს 9,898 ლარის გადასახდელი 

ავანსები (მე-10 შენიშვნა) და 5,608 ლარის სავაჭრო და სხვა კრედიტორული დავალიანება. 2016 წლის 31 დეკემბრის 

მდგომარეობით დაკავშირებულ მხარეებთან დაუფარავი ნაშთები არ დაფიქსირებულა.  

 

2017 წლის 31 დეკემბრის მდგომარეობით, მშობელ კომპანიასთან დაკავშირებით გაიწია საიჯარო ხარჯები  

25,881 ლარის ოდენობით (2016 წ.: ნული). 

 

დირექტორების ანაზღაურება 
 

კომპანიის უმაღლესი რანგის ხელმძღვანელობაში შედიან კომპანიის დირექტორები. სრულ განაკვეთზე მომუშავე 

აღმასრულებელი პირებისთვის (კომპანიის უმაღლესი რანგის ხელმძღვანელობის ექვსი წევრი) გადახდილი შრომის 

ანაზღაურება შედგება ხელფასისა და წამახალისებელი პრემიისგან.  

 

 

24. ანგარიშგების პერიოდის შემდგომი მოვლენები 
 

2018 წელს კომპანიამ არაკომერციულ ფონდს „სიცოცხლის ხე“ შესწირა 7,392 ლარი (3,000 ათასი აშშ დოლარი) 

ინფრასტრუქტურის განვითარების ფართომასშტაბიანი სახელმწიფო პროგრამის წასახალისებლად. შესაბამისი თანხა 

კომპანიამ გადაიხადა 2018 წლის თებერვალში.  

 

2018 წლის თებერვალში საქართველოს ბანკმა ნაწილობრივ გამოიყენა ფინანსური გარანტიის შესრულების 

მოთხოვნის უფლება და, შესაბამისად, კომპანიამ გადაიხადა 1,232 ლარი (500 ათასი აშშ დოლარი) შპს „რუსთავის 

აზოტის“ ყოფილი მფლობელების კონტროლის ქვეშ არსებული ერთეულების სესხების დასაფარად (21-ე შენიშვნა). 





 
სს „რუსთავის აზოტი“ 

 
მმართველობის ანგარიშგება  

 
2017 წლის 31 დეკემბრით დასრულებული საანგარიშგებო წლისათვის

საქმიანობის მიმოხილვა 
 

 

1. ინფორმაცია კომპანიის შესახებ 

 

სს „რუსთავის აზოტი“ („კომპანია“) 2016 წლის 13 სექტემბერს დარეგისტრირდა საქართველოში, როგორც სააქციო 

საზოგადოება საჯარო რეესტრის ეროვნული სააგენტოს მიერ. კომპანიის საიდენტიფიკაციო ნომერია 404519794.  

კომპანიის ძირითადი საქმიანობაა მინერალური სასუქებისა და ინდუსტრიული ქიმიკატების წარმოება. კომპანიის 

ძირითადი პროდუქტებია ნატრიუმის ციანიდი და ამონიუმის გვარჯილა. კომპანიის ძირითადი აქტივია რუსთავში 

მდებარე რუსთავის აზოტის ქარხანა. 

კომპანიის რეგისტრირებული მისამართია მშვიდობის ქუჩა 2, რუსთავი, საქართველო. 

2017 წლის 31 დეკემბრის მდგომარეობით კომპანიის აქციების 100% ფლობს სს ,,ეუ ინვესთმენთს’’ (,,მშობელი 

კომპანია’’), რომლის საბოლოო ბენეფიციარი მფლობელია საქართველოს მოქალაქე ეფრემ ურუმაშვილი. 

 

 

2. საოპერაციო გარემო 

 

კომპანიას უჭირავს მყარი პოზიციები შიდა და მსოფლიო ბაზარზე.  მრავალწლიანი გამოცდილების საფუძველზე, 

კომპანიამ ქართულ და საერთაშორისო ბაზარზე მყარად დაიმკვიდრა ადგილი, როგორც საიმედო პარტნიორმა. 

ხარისხიანი პროდუქციის შეთავაზებით კომპანია მუდმივად აფართოებს საქმიანობის გეოგრაფიას. 

სს „რუსთავის აზოტის“ უპირატესობა ბაზარზე ხასიათდება, რამდენიმე ფაქტორით: 

 

 გამორჩეული გამოცდილების მქონე, ძლიერი მმართველი გუნდი. 

 რუსთავის აზოტის ქარხანას აქვს შესანიშნავი სატრანსპორტო ინფრასტრუქტურა და პროდუქციის 

ექსპორტირების შესაძლებლობა. (რუსთავი-გარდაბანი-თბილისი-აზერბაიჯანი-სომხეთის რკინიგზა და შავი 

ზღვის, ბათუმისა და ფოთის პორტები). 

 მსოფლიოს სხვადასხვა ქვეყნებში სპეციალური საერთაშორისო საგადასახადო შეღავათები პროდუქციაზე. 

 თანამედროვე ტექნოლოგიების საშუალებით მიღწეული მაღალი ხარისხის პროდუქციის წარმოება. 

 ინდივიდუალური მიდგომა თითოეული მომხმარებლის მოთხოვნებისა და შეხედულებებისადმი. 

 “რუსთავის აზოტი” მუშაობს საერთაშორისო რეგულაციების, ნორმების სრული დაცვით. კომპანიის 

მენეჯმენტი მნივშენლოვან ყურადღებას უთმობს, როგორც გარემოს, ასევე თანამშრომლების უსაფრთხოებას. 

 კომპანიას გააჩნია საქართველოს მთავრობის მიერ დადგენილი გარემოს დაცვის პროგრამა და წარმოების 

პირობები ყოველთვის შესაბამისობაშია დადგენილ ნორმებთან, კომპანია ცდილობს გააუმჯობესოს 

დადგენილი ნორმები. 

 

 

3. საქმიანობის მიმოხილვა 

 

საწარმოს სპეციალიზაცია არის მინერალური სასუქების, ასევე ამიაკის, ნატრიუმის ციანიდის, აზოტმჟავას, ამიაკის 

წყლის და სხვა პროდუქციის წარმოება. 

 

 

4. ხარისხის მართვა 

 

კომპანიას გააჩნია ცენტრალური ლაბორატორია, რომელიც პასუხისმგებელია ხარისხის სერტიფიცირებაზე შემდეგ 

პროცესებზე:  

 შესყიდული ნედლეულის ხარისხის მაჩვენებლებზე, რათა თავიდან აიცილოს გამოუსადეგარი ნედლეულის 

საწარმოო პროცესში გამოყენება; 

 გამომუშავებული პროდუქციის პერიოდული შემოწმება ხარისხის დაცვის კუთხით; 

5. ძირითადი ფინანსური მაჩვენებლების განმარტებები 

 

“რუსთავის აზოტის“ შემოსავლის ძირითადი წყარო არის მინერალური სასუქების, ასევე ამიაკის, ნატრიუმის 

ციანიდის, აზოტმჟავას, ამიაკის წყლის და სხვა პროდუქციის წარმოება და გაყიდვა. შემოსავლების 98% არის 

ამონიუმის გვარჯილისა (80%) და ნატრიუმის ციანიდის (18%) გაყიდვიდან.  

მთლიანი შემოსავლის 85% არის საექპორტო ბაზრიდან, ხოლო დარჩენილი 15% წარმოადგენს ადგილობრივ 

გაყიდვებს.  

გაყიდული საქონლის თვითღირებულების ნაწილში ძირითადი დანახარჯების 74.8% წარმოადგენს ბუნებრივი 

აირისა (57.5%) და ელექტროენერგიის (17.3%) ხარჯს.  

კომპანიის აქტივების 61%-ს შეადგენს მარაგები 2017 წლის ბოლოს მდგომარეობით. 

 

 

არაფინანსური ანგარიში 
 

6. არაფინანსური მაჩვენებლები 

 

კომპანიის საწარმოო სიმძლავრეები შემდეგია: 

ამიაკი (1 აგრეგატი AM-600) – 230,000 ტ/წ, აზოტმჟავა - 400,000 ტ/წ, ამონიუმის გვარჯილა - 500 000 ტ/წ, ამონიუმის 

სულფატი - 10 000 ტ/წ, ნატრიუმის ციანიდი - 13 700 ტ/წ.. 

 

7. კორუფციის წინააღმდეგ ბრძოლა 

 

კომპანიას აქვს ცალკე დეპარტამენტი „უსაფრთხოების ქვედანაყოფი“, რომელიც პასუხისმგებელია შიდა საწარმოო 

და გარე ადმინისტრაციული თაღლითობის, კორუფციის და სხვა მსგავს დანაშაულობებთან ბრძოლაში, შემდეგი 

კონტროლების საშუალებით:  

 ვიდეო მეთვალყურეობა საწარმოს ტერიტორიაზე; 

 ქარხნის ტერიტორიაზე შემავალი და გამომავალი მსუბუქი ავტომობილების, მძიმე ტექნიკის და ფიზიკური 

პირების საგულდაგულოდ შემოწმება, საშვის დაშვება, საშვის გაუქმება - რათა არ მოხდეს არა დაშვებული 

ნივთების შეტანა ან გამოტანა; 

 ნედლეულის და სხვა ფასეულობების პერიოდული შემოწმება, ინვენტარიზაცია; მათ შორის ნედლეულის 

საცავებში სპეციალური მოწყობილობებით ჩასვლა და დონის განსაზღვრა; 

 სხვა ღონისძიებები 

 

 

8. სოციალური პასუხისმგებლობა 

 

„რუსთავის აზოტის“ საქმიანობის სპეციფიკიდან გამომდინარე, პრიორიტეტულია თანამშრომელთა უსაფრთხოებისა 

და ჯანმრთელობის დაცვა. ამ მიზნით, საწარმოო პროცესი ყოველთვის მიმდინარეობს უსაფრთხოების უმაღლესი 

სტანდარტების და ნორმების შესაბამისად. საწარმოო პროცესის მიმდინარეობისას მუდმივად დაცულია 

თანამშრომლების შრომის უსაფრთხოების სტანდარტები. აგრეთვე ტარდება საწარმოო ტრამვებისა და პროფესიული 

დაავადებების მუდმივი პროფილაქტიკა, ხორციელდება თანამშრომლებისთვის შრომის უსაფრთხოების და დაცვის 

ნორმების სწავლება და შემდგომში შესაბამისი ცოდნის შემოწმება და კონტროლი. კომპანია, თავის თანამშრომლებს 

უზრუნველყოფს სოციალური პაკეტით, რაც გულისხმობს დამატებით საშვებულებო დღეებს, უფასო სანატორიულ 

დასვენებას, ჯანმრთელობის სადაზღვევო პაკეტს და სხვა პრივილეგიებს. თანამშრომელთა ჯანმრთელობის დაცვის 

კუთხით, კომპანიის მენეჯმენტმა შეიმუშავა ჯანმრთელობის დაზღვევის პროგრამა სადაზღვევო კომპანიასთან 

ერთად და დააზღვია ქარხნის ყველა თანამშრომელი და მათი ოჯახის წევრები, რაც დაახლოებით 5 000 ადამიანს 

შეადგენს. ამ პროექტის ფარგლებში „რუსთავის აზოტის“ ტერიტორიაზე მოქმედებს სამედიცინო პუნქტები, სადაც 

ყველა თანამშრომელს საშუალება აქვს ისარგებლოს დაზღვევის პროგრამით და ტერიტორიიდან გაუსვლელად 

მიიღოს უმაღლესი ხარისხის და ხელმისაწვდომი სამედიცინო მომსახურება და კონსულტაცია.  

9. კორპორატიულ-სოციალური პასუხისმგებლობა 

 

საქველმოქმედო ფონდი „თანადგომა“ 

სს „რუსთავის აზოტის“ მენეჯმენტის გადაწყვეტილებით დაფუძნდა საქველმოქმედო ფონდი „თანადგომა“. ფონდის 

შექმნის ძირითადი მიზანი არის თანამშრომელთა ჯანმრთელობისა და სოციალური პრობლემების მოგვარება. გარდა 

იმ თანხებისა, რასაც კომპანია სტაბილურად გასცემდა დახმარების სახით ქორწინების, ბავშვის დაბადების, ოჯახის 

შექმნის ან ახლობლის გარდაცვალების შემთხვევაში, ასევე იყო უამრავი განცხადება მატერიალურ დახმარებაზე. 

ძირითადად ეს გახდა მიზეზი იმისა, რომ შექმნილიყო საქველმოქმედო ფონდი, რომელიც „რუსთავის აზოტის“ 

თანამშრომლებს ამ პრობლემებს მეტნაკლებად მოუგვარებდა. დაარსებიდან რამდენიმე დღეში საწარმოს 

თანამშრომლები გაერთიანდნენ ფონდში და ამ სახით ნებაყოფლობით გამოხატეს საკითხისადმი თანადგომა. ფონდი 

მხოლოდ თანამშრომელთა შემოწირული თანხებით არ მუშაობს, იმ თანხას, რასაც ყოველთვიურად შემოწირულობის 

სახით, გაიღებენ საწარმოს თანამშრომლები, აორმაგებს კომპანია. ამ ერთიანი თანხით ხდება დახმარება და 

პრობლემების ნაწილობრივ, ან მთლიანად მოგვარება არა მხოლოდ თანამშრომლების, არამედ მათი ოჯახის 

წევრებისაც. ფონდის საქმიანობას მართავს სამკაციანი სამეთვალყურეო საბჭო და საწარმოებიდან არჩეული 

წარმომადგენლები, რომლებიც სვამენ წინადადებებს და აყენებენ მათ წინაშე მდგარ პრობლემებს. ფონდის 

საქმიანობის ანგარიშის წარმოდგენა ხდება ყოველთვიურად კომპანიის თანამშრომლებისთვის შიდა კომუნიკაციისა 

და ვებ-გვერდის საშუალებით. 

 

2017 წლის განმავლობაში, „რუსთავის აზოტმა“ 3 მილიონი აშშ დოლარი გაიღო საქართველოში ფართოზოლოვანი 

ინფრასტრუქტურის განვითარების სახელმწიფო პროგრამის ხელშეწყობის მიზნით და აღნიშნული თანხა 

გადაურიცხა ააიპ „ფონდ სიცოცხლის ხეს“.  

 

 

10. გარემოსდაცვითი საკითხები 

 

საწარმოს ფუნქციონირების შედეგად ატმოსფეროში გაიფრქვევა მავნე ნივთიერებები (ზღვრული დასაშვები 

კონცენტრაციით): აზოტის ორჟანგი(NO2), ციანიონი (ციანწყალბადმჟავა), გოგირდის ორჟანგი, ამიაკი, 

ნახშირორჟანგი, ნახშირჟანგი, ნატრიუმის ციანიდის მტვერი, ამონიუმის სულფიტის მტვერი, ამონიუმის ნიტრატის 

მტვერი. გამწმენდი დანადგარები და ტექნოლოგიური საქმეები უზრუნველყოფს ატმოსფეროში იმ რაოდენობის 

მავნე ნივთიერებების გაფრქვევას, რომელთა რაოდენობაც ნორმალურ და არაკეთილსაიმედო მეტეოროლოგიურ 

პირობებში ნაკლები ან ტოლი უნდა იყოს ზღვრულ დასაშვებ ზონაზე. 

ქარხანაში მავნე ნივთიერებების განსაზღვრა ხდება სხვადასხვა ანალიზური მეთოდით. სანიტარული 

ლაბორატორიის თანამშრომლების მიერ: 

 გამონაბოლქვი აირებში (ამიაკი 50 მგ/მ3) 

 სამეურნეო ზონის ატმოსფერულ ჰაერში (20 მგ/მ3) 

 საამქროთა შორის არსებულ დედამიწისპირა ატმოსფერულ ჰაერში (6 ან 6.5 მგ/მ3) 

 საწარმოს სანიტარული ზონის საზღვარზე (0.2მგ/მ3) 

 

 

11. საკადრო პოლიტიკა 

 

კომპანიის პოლიტიკის უმნიშვნელოვანეს დასაყრდენს მისი თანამშრომლები წარმოადგენენ. აქედან გამომდინარე, 

„რუსთავის აზოტის“ პრიორიტეტს წარმოადგენს ადამიანური რესურსების სწორად მართვა და საკადრო პოლიტიკის 

ეფექტურად დანერგვა საწარმოში. დღეს 2 ათასზე მეტი ადამიანია დასაქმებული „რუსთავის აზოტში“. 

თანამშრომელთა მოტივაცია, მათი სწავლება-განვითარება, სათანადო პირობების შექმნა, დისციპლინისა და 

საქმისადმი თავდადების განვითარება წარმოადგენს განმსაზღვრელ და აუცილებელ ფაქტორს იმისათვის რომ 

საწარმომ მიაღწიოს დასახულ მიზნებს. 

 

სამუშაო გარემო 

კომპანიის მენეჯმენტი, ზრუნავს თანამშრომლებისთვის ოპტიმალური სამუშაო გარემოს შექმნასა და მათ 

პროფესიულ განვითარებაზე. ადამიანური რესურსების მართვის თანამედროვე მეთოდების და სტანდარტების 

შესაბამისად კომპანია საკადრო პოლიტიკას ახორციელებს შრომითი შინაგანაწესის მიხედვით, რომელიც 

განსაზღვრავს შრომითი ურთიერთობის რეგულირების, პერსონალის შერჩევის, თანამშრომელთა სწავლების, 

თანამშრომელთა განვითარების, შრომითი ანაზღაურების და წახალისების, შრომის დაცვისა და უსაფრთხოების და 

სხვა ადამიანური რესურსების მართვასთან დაკავშირებულ საკითხებს. 

  




